
АТАҚОНЫС БІЛІМ ТЕАТР

Дәрігерлерге 
жігер береді

Құрметті жерлестер!

Өткен 2020 жыл еліміз 
үшін өте күрделі болды.

Әлемдік пандемия қа лып
ты тіршілігімізге ай тар лықтай 
әсер етіп, эко номикамыздың 
даму үдерісін тежеді.

Қызметтің барлық сала
сына түбегейлі өзгерістер 
енгізілді. Әлемді шарпыған 
бұл індет біздің аймағымыз 
үшін де үлкен сынақ болды.

Ұлтымыздың ұлы ақыны, 
дана Абайдың «Бейнет 
көрмей, дәулет жоқ» деген 

кемеңгерлік қағидасына сү
йеніп, барша халықтың бе
рекелі бірлігінің, тынымды 
тірлігінің арқасында бұл 
қиындықты да еңсере білдік.

Сыр халқы қай кезде де 
қиындыққа мойыған емес. 
Бұл жолы да біз табан ды
лы  ғы мызды танытып, бір
бірімізге қолдау білдірдік.

Сындарлы сәтте Қазақстан 
Республикасының Тұңғыш 
Президенті – Елбасының 
бас  та масымен құрылған 
«Бір   геміз» қорынан көлемді 
қар  жы бөлініп, халыққа 

мате  риалдық көмек көр
сетілді.

Мемлекет басшысы Қасым
Жомарт Кемелұлы То қаев 
коронавируспен кү ре су үшін 
бюджеттен қо мақты қаражат 
бөліп, нақты ше шімдер қабыл
дады. Ін дет пен күрес шара
лары әлі жалғасуда. Өйткені 
коронавирус әлі толық тай 
ауыз дық талған жоқ. 

Бүгінгі күні Қызылорда 
облысы «жасыл аймаққа» 
тұрақтап, эпидемиологиялық 
күрделі жағдайды алдын 
алуға дайын.

Анықтама ретінде:  
(09.02.2021ж.) ауру жұқтыр
ған дар саны – 3 657, емделіп 
шыққандар саны –  3 533 (96,6 
пайыз), қайтыс болғандар 
саны – 16, ауруханада жат
қан дар саны – 24.

Өткен жылы Қызылорда 
қаласынан заманауи үлгідегі 

200 орындық модульді жұқ
палы аурухана құрылысы 
жүргізіліп, толықтай аяқталды. 
Сәуір айында пайдалануға 
береміз.

Бұған қосымша 3200 
төсекорын мен 3500 меди
цина қызметкерінен тұратын 
кадр лық резерв жасақталды. 

Екі айға жететін дәрі
дәрмектің тұрақтандыру қо
ры қалыптастырылып, оған 
жер  гілікті бюджеттен 488 млн 
теңге қаржы бөлінді.

Облыстағы медициналық 
ұйымдар қажетті медици
на лық жабдықтармен толық 
қамтылды. 

Анықтама ретінде: 686 
оттегі концентратор және 
251 ИВЛ, 8 компьютерлік то
мограф, 66 рентген аппара
тымен қамтамасыз етілген. 
Көпбейінді облыстық және 
Қазалы ауданаралық ауруха

наларында оттегі стансала
ры іске қосылды. 

Тоғыз ПЦР аппараты жұ
мыс жасауда. Тұрғындардан 
тәулі гіне 10001500 сынама 
алынуда.

Бүгінгі күні аймақта жап
пай вакцинациялау жұ
мыстары жүргізілуде. Вак
цина салдыру – әр адамның 
жеке қалауы. Мәжбүрлеу жоқ.

Ең маңыздысы, әр адам 
өзінің, туыстары мен жақын 
адамдарының денсаулығына  
мұқият болу керек.  Бұл – 
бүгінгі күннің талабы.

Қазіргідей күрделі жағ
дайда алдымызда тұрған 
бас ты міндет – экономиканы 
дамыту, жаңа жұмыс орында
рын ашу және халықтың әл
ауқатын жақсарту.

Бұл ретте, өткен жылы 
«Жұмыспен қамтудың Жол 
картасы» аясында 40,1 млрд 

теңге қаржы қаралып, 291 
жоба жүзеге асты.

Бұл пандемия кезеңінде 
жаңа жұмыс орындарын 
ашу ға және халықтың әлеу
мет тік тұрмысын жақсартуға 
мүмкіндік берді.

Мемлекет басшысының 
2020 жылғы 1 қыркүйектегі 
«Жаңа жағдайдағы Қазақстан: 
ісқимыл кезеңі» атты Қа зақ
стан халқына арнаған Жол
дауында осы міндеттерді 
жүзеге асыруға басымдық 
беріліп, ел дамуының алдағы 
кезеңдегі нақты бағыттары 
айқындалды.

Біз Жолдауда көрсетілген 
осы міндеттерді жүзеге асыру 
арқылы дамудың оң тенден
циясын қалыптастыратын бо
ламыз. Оған мүмкіндіктеріміз 
толықтай жетеді. Алғышарт
тарымыз да бар.

СЫНДАРЛЫ ШАҚТАН ШЫҢДАЛЫП ШЫҒАМЫЗ

Ғалымдар құлпынай 
өсі   ру дің әдеттегідей агро
тех  никалық емес, голлан
дия лық тәсілін тиімді деп 
тауыпты. Әбден шіріген 
көң аралас топырағы бар 
жерге алдымен жіңішке 
плас тикалық түтік жүргізді. 
Үстіне қара пленка тар
тып, белгілі бір аралықта 
дөңгелетіп ойылған орынға 
көшеттер егілді. Пленка 
арамшөпті қаулатпай, ыл
ғалды сақтап, жидектің 
таза күйінде пісіпжетілуіне 
көмек теседі. Ал оның қара 
түсті болуы жылу мен 
жарықты көптеп сіңіруге 
жол ашады. 

– Біздің «құлпынай» деп 
жүргеніміз – бүлдіргеннің 
бір түрі. Отаны – Шығыс 
Азия. ХV ғасырдан бері 
белгілі болғанымен, ХVІІ 
ғасырға қарай түрлі сорт
ты шағылыстыру арқылы 
ананастық құлпынай пайда 
болды. Құлпынайдың 300
ден аса түрі бар. Әйткенмен, 
осы түрі жиі кездеседі. Дәмі 
жөнінен ананасқа ұқсас, – 
дейді ауыл шаруашылығы 
ғылымдарының канди
даты, профессор Марат 
Жанұзақов. 

Машақаты көп жұ мыстың 
басында жүрген ғалым 
бұрын өзі де құлпынай 

өсіргенін айтты. Оған 
соншалық ерекше күтімнің 
қажеті жоқ көрінеді. Тек 
тұқымды дұрыс таңдай білу, 
түбін әлсінәлсін қопсыту 
керек. Ылғалсүйгіш өсімдік 
болғандықтан уақытылы 
суарып, арамшөптерден та
зартып отыру аса маңызды. 
Құлпынай көшеттерін там
шылатып суарған тиімді. 
Аққан су далаға кетпейді, 
әрбір қоршалған көшеттің 
бойына барады. 

«Болашақ» жылыжа
йын да бұдан бөлек қияр 
мен қызанақ жайқалып 
тұр. Түй негінің ұзындығы 
1618 сантиметр болғанда 

қиярдың салмағы шамамен 
190210 грамм тартады. 
Өнім жинал ғаннан кейін бір 
өсімдік 10 келіге дейін өнім 
береді. Оны балғын күйінде 
де, салат үшін де пайдала
нады. Ал черри («cherry» 
– шие) қызанағы көкөніс 
салаттарының ажырамас 
бөлігіне айналғалы қашан?! 
Түйір түрінде жеуге де 
ыңғайлы. 1970 жылға дейін 
дәл бүгінгідей танымал 
болған жоқ және тағамның 
сәнін келтіру мақсатында 
ғана қолданылды. Қазір 
олай емес: әрі дәмді, әрі 
пайдалы. 

Ауыл шаруашылығы 
ғы  лым  дарының магистрі 
Ақ ерке Тәжекееваның ай
туынша, егіл ген көкөніс 
пен жемістің алғашқы легі 
қараша, желтоқ сан, қаңтар 
айларында жиналған. 

– Жылыжаймен айналы
суды көпшілік қиынсынады. 
Бірақ көзін таба білсе, бұл 
кәсіптен пайда бар. Ол 
үшін қысыжазы тынбай 
жұмыс істеу керек. Біздің 
өнім осы күні өзіміздің 
ұжымдағылардан ауыспай
ды. «Дәмі тіл үйірерлік» деп 
мақтайды бәрі, – дейді ол. 

Сұранысқа  байланысты 
жылыжай аясын кеңейту 
көзделіп отыр. Ғалымдар 
қияр, қызанақ пен құлпы
най дың қатарына лимон, 
ман дарин сияқты цитрус
ты жемістерді де қосқысы 
келеді. 

Назерке САНИЯЗОВА,
«Сыр бойы»

Сенбей отырмы-
сыз? Рас! «Болашақ» 
университетінің 
ғалымдары оны оқу 
орнының жылыжайын-
да өсіріп келеді. Төрт 
блокты жылыжайдың 
бір блогы осынау 
сұлулық пен жастық 
жемісіне арналған. 
Оның ішінде «Қысқы 
хош иіс» деген түрі 
құлпырып тұр. Далада 
қыс болса да, мұрныңа 
жаздың иісі келеді.

Кеше облыс әкімі Гүлшара Әбдіқалықованың халық 
алдында есепті кездесуі болды. Облыс басшысы өткен 
жылды қорытындылап, алда тұрған міндеттер туралы 
бірқатар маңызды жоспарларды електен өткізді. 

Онлайн форматта ұйымдастырылған есепті кездесуде 
облыс әкімінің сөйлеген сөзі ұсынылып отыр. 

ӨҢІР ӨНІМІТОЛҒАНДЫРАР ТАҚЫРЫП

Қырғыз жеріндегі «Тоқтағұл» 
су қоймасында 10,3 млрд текше 
метр су бар. Бұл былтырғыдан 
3 млрд текше метрге аз. Ал, 
сыйымдылығы 5,2 млрд текше 
метрді құрайтын «Шардара» су 
қоймасында қазір 3,9 млрд тек
ше метр су жиналған.  

Мамандар егінді әртарап
тандыру мәселесін көтеріп 
отыр. Шынында, оған не 
кедергі? Ала жаздай атызынан 
су арылмайтын күріштің көлемін 
қысқарту арқылы бұл түйткілді 
шеше аламыз ба? Өзге қандай 
дақылдарды көбейтуге болады? 

ӘРТАРАПТАНДЫРУ:
ӘРЕКЕТ ПЕН БЕРЕКЕТ 
ҚАЛАЙ ТАРАЗЫЛАНБАҚ?

Көктем де келді. Ел егінге шығатын мезгіл де алыс 
емес. Кейінгі жылдары Сыр диқандарын алаңдатқан су 
жағдайы биыл да жылы қабақ танытпай тұр. Деректер көңіл 
көншітпейді. 

Әділжан ҮМБЕТ,
«Сыр бойы»Sb

18 ақпан, бейсенбі  2021 жыл 

Теңізбен тілдескен, 
уақытпен үндескен ауыл

Қашықтан оқытудың 
ерекшелігі

Тарихи драма: 
«Отырардың жасыны»

Қызылордада 
құлпынай өседі6-бет

СЫНДАРЛЫ ШАҚТАН ШЫҢДАЛЫП ШЫҒАМЫЗ

Облыс әкімі Г.Әбдіқалы
қова 2020 жылғы облыстың 
әлеуметтікэкономикалық 
дам уы ның қорытындылары 
бо йынша халық алдын
дағы есепті кездесуін ка
рантин талаптарына орай 
онлайн түрде өткізді. Еліміз 
бойынша карантиндік шек
теулер енгізілген қиын 
кезеңде басшылыққа кел
ген облыс әкімінің бір жыл 
ішінде атқарған ауқымды 
жұмыстарын аймақ тың әр 
саладағы даму көр сеткіш
терінен де аңғаруға бола

ды. Әрине, оның бастысы 
– халықты індет қаупіне 
ұрындырмай, бекем бірлікпен 
ерен тірлік жасау болғаны 
шындық.

«Ұлтымыздың ұлы ақыны, 
дана Абайдың «Бейнет көрмей, 
дәулет жоқ» деген кемең
герлік қағидасына сү йеніп, 
барша халықтың бере келі 
бірлігінің, тынымды тірлігінің 
арқасында бұл қиындықты да 
еңсере білдік», – деді осыған 
орай облыс басшысы.

Сонымен бірге аймақ 
басшысы облыс экономи ка

сындағы кейбір көрсет кіш
тердің төмендеуіне қара
мастан, Үкіметпен жасал ған 
меморандум бойынша өңірге 
инвестиция тарту 230 млрд 
теңге болып белгіленсе, бұл 
көрсеткіштің 27 процентке 
артығымен орындалып, 292 
млрд теңгеге жеткенін баян 
етті.

Өткен қаңтар айындағы 
Үкіметтің кеңейтілген оты
рысында  Президент Қасым
Жомарт Тоқаев Қызылорда 
облысының экономикалық 
күрделі жағдайын ескеріп, 

Үкіметке қолдау көрсетуді 
тапсырғанын білеміз. Осын
дай қолдауға ие болудың 
өзінде облыс әкімінің беделі 
мен табанды талаптарының 
жатқанын айтуымыз керек.

Үлкен жетістіктер мен 
нәтижелі жұмыстардың ло
комотиві – ауызбіршілік пен 
сенім. Қазақстан Респуб
ликасының Тұңғыш Прези
денті – Елбасының бастама
сымен құрылған «Birqemiz!» 
қорынан көлемді қаржы 
бөлініп, халыққа материалдық 
көмек көрсетілді. Мұның өзі 
халықтың бірге болғанда 

жеңіске бірге жетеміз деген 
сенімін нығайта түсті.

Біз, ардагерлер, облыс 
әкімінің ісқимыл жоспа
рының жүзеге асуы үшін 
ел ішіндегі бірлікті сақтап, 
ағайынның айрандай ұюына 
үгітнасихатымызды жүргізе 
береміз. Қазыналы қарттар – 
қашан да елдің темірқазығы. 
Алдыңғы толқынның сол абы
ройын аймағымыздың игі лі
гіне жұмсаймыз.

Серік ДҮЙСЕНБАЕВ,
облыстық ардагерлер 

кеңесінің төрағасы

Бейнет көрмей, дәулет жоқ

Құрметті жерлестер!

Бүгін облыс әкімі ретінде 
Сіздердің алдарыңызда алғаш 
рет есеп бергелі отырмын.

Пандемия жағдайына бай
ланысты биыл есепті кездесу
лер онлайн форматта өтуде. 

Тек ауылдық округ әкім
дері, барлық санитарлық 
талап тарды сақтай отырып, 
халық алдында дәстүрлі фор
матта есеп берді.

Облыс бойынша барлық 
деңгейдегі әкімдер халық 
алдында 178 есепті кезде
су өткізіп, онда 700ге жуық 
сұрақ пен ұсыныспікір келіп 
түсті. Барлығына міндетті түр
де жауап беріледі. 

***
Енді облыстың экономи

калық жағдайына және алда 
атқарылатын міндеттерге нақ
ты тоқталып өтсем.

Облыс экономикасындағы 
кейбір көрсеткіштердің төмен
деуіне қарамастан, Үкіметпен 
жасалған меморандум бо
йынша өңірге инвестиция 
тарту 230 млрд теңге болып 
бел гіленсе, біз көрсеткішті 27 
процентке артығымен орын
дап, 292 млрд теңгеге жет
кіздік.

Тұрғын үй салу жоспары 
591 мың шаршы метр бол
са, бұл көрсеткішті де 609 
мың шаршы метр  өсіммен 
орындадық (өсім 3,0%).

Өңір экономикасының не
гізгі проблемасы кен орын
дарының сарқылуы болып 
отыр. 2020 жылы мұнай өндіру 
көлемі 17,3%ке (960 мың 
тоннаға) азайса, ағымдағы 
жылы тағы 10,5%ке (500 мың 
тоннаға) қысқарады деп бол
жануда.

Уран өндіру көлемінің 
20%ке төмендеуі (соның сал
дарынан құрамында уран бар 
шикізатты қайта өңдеу көлемі 
28%ке қысқарды) өнер кәсіп
тік өнім өндіру мен қайта 
өңдеу көрсеткішіне теріс әсер 
етті.

Мұнай мен уран өндірісінің 
төмендеу салдарын азайту 
үшін облыста кешенді шара
лар қабылдануда.

2021 жылғы 26 қаңтарда 
Үкіметтің кеңейтілген оты
рысында Мемлекет басшы
сы ҚасымЖомарт Кемелұлы 
Тоқаев Қызылорда облысының 
экономикалық күрделі жағ
дайын ескеріп, Үкіметке қол
дау көрсетуді тапсырды.

Осыған орай, біз өз тарапы
мыздан республикалық бюд
жеттен қаржылық қолдауды 
қажет ететін 110 жобаны 
әзірлеп, ұсындық. 

Өткен жылы индустриялан
дыру бағдарламасы аясын
да 1,5 млрд теңге қаржыға 3 
жоба (172 жұмыс орны) іске 
асырылды. 

Анықтама ретінде: 1.Та-
уарлы балықты өсіру және 
терең өңдеу кешенін кеңейту 
цехы-1 кезең. 2. Балықты 
тереңінен қайта өңдеу за-
уыты мен пластикалық қайық 
жасау цехы-1 кезең. 3. Кварц 
құмын байыту бойынша тау-
кен ба йыту комбинаты-1 
желісі.

Ағымдағы жылы тағы да 
құны 48,5 млрд теңгенің 4 жо-
басын (506 жұмыс орны) іске 
асыруды жоспарлап отырмыз.

Анықтама ретінде: шыны 
зауытының құрылысы, құс 
фаб рикасын салу, түйе сүті-
нен құрғақ ұнтақ өндіру және 
«Арал тұз» АҚ-да испан тех-
нологиясы бойынша тұз өн-
дірудің үшінші цехын салу жо-
балары.

«Шалқияда» таукен ба
йыту комбинатын және каль
цийленген сода өндіру зауыт 
құрылысы. Шыны зауытының 
айналасында 8 өндіріс ашу 
жоспарлануда, 3нің (шыны 
талшық, айналар, шыны ыдыс
тар мен ыдыстар өндірісі) жо
балау кезеңі аяқталуда.

Ал, кальцийленген сода 
за уы тының айналасында ас 

со дасын, жуу құралдарын, 
еріт кіштерді және басқа да 
өнім дерді шығару бойынша 
жоспар бар.

Жаңа жұмыс орындарын 
құру – біздің басым бағыт
тары мыздың бірі.

«Ауыл – Ел бесігі», «Жұмыс
пен қамтудың Жол картасы» 
мемлекеттік бағдар лама ла ры
ның арқасында өңірде жұмыс
сыздық деңгейін  4,9%те (рес
публикада 5,0%) ұстап тұрмыз. 

Осы бағдарламалар ая
сында 2020 жылы тұрғын үй, 
жол және әлеуметтік салалар
да 44,3 млрд теңгеге 351 жоба 
жүзеге асырылды. 

Ал биыл 12,8 млрд теңгеге 
42 жобаны іске асыратын бо
ламыз.

Облыста өткен жыл бо
йынша 20 мыңнан астам жаңа 
жұмыс орны ашылды, оның 15 
мыңға жуығы  тұрақты жұмыс 
орны.

2020 жылы халықтың 
нақты жалақысы 11,5%ке 
ақшалай табысы 1,3%ке (83 
641 теңге) өсті. 

2020 жылы аймақ эконо
микасының негізгі басым 
бағыт  тарын дамытуға Пре
зидент тапсырмасымен 
қосымша 15,6 млрд теңге 
қаржы бөлінді. Бұл қаржыға 
маңызды 42 жоба жүзеге асы
рылды.

Барлық мемлекеттік бағ
дарламалар бойынша облыс
та 492 шақырым болатын 
автожол мен көше жөнделіп, 
2 көпір және 408 пәтерлі 39 
көпқабатты тұрғын үй, 13 
әлеуметтік нысан пайдалануға 
берілді. 

Биыл 1964 пәтерлік 101 
тұрғын үйді пайдалануға 
береміз.

Бүгінде облыс халқы
ның 97 проценті орталық
тан дырылған ауызсумен, 65 
проценті табиғи газбен қам
тылған.

2020 жылы 16 елді ме
кенде су құбыры және кәріз 
желілерін қайта жаңғырту 
бо йынша жалпы құны 4 
млрд теңге болатын 27 жоба 
жүзеге асырылды. Осының 
нәтижесінде 100 мыңнан ас
там адам таза ауызсумен 
қамтылды.

Биыл ақпан айының ба
сында Тереңөзек кентін газға 
қостық.

Жақын арада қалған 2 ау
дан орталығы – Жосалы және 
Жалағаш кенттерін «көгілдір 
отынға» қосамыз.

Агроөнеркәсіп саласында 
айтарлықтай өсім бар.

Жыл қорытындысымен об
лыста тұтыну бағаларының 
индексі 107,2 процентті, ал, 
әлеуметтік маңызы бар азық
түлік бағаларының индексі  
110,1 процентті (ҚР111%) 
құрады. 

Қазіргі таңда облыста 8,7 
мың тоннадан астам әлеу
меттік маңызы бар азықтүлік 
қоры қалыптасты. Оның 2,2 
мың тоннасы тұрақтандыру 
қорының өнімдері. Бұл мақ
сатқа 1,2 млрд теңге бөлінді.

Соңғы 5 жылда аграрлық 
сектордың жалпы өңірлік 
өнімдегі үлесі 4%ке өсті. Бұл 
инвестициялардың жоғары 
өсу қарқынына, техникалық 
қайта жарақтандыруға және 
жаңа технологиялардың ен
гізілуіне байланысты.

Тек соңғы жылдың өзінде 
агроөнеркәсіптік кешеннің 
не гізгі капиталына салынған 
инвестициялар көлемі  екі 
есеге өсті (2019 жылы – 6,7 
млрд теңге, 2020 жылы – 13,6 
млрд  теңге).

Ауыл шаруашылығы өнім
дерінің экспорты шамамен 9 
процентке өсті, экспорттың 
97 процентке қайта өңделген 
өнім. 

2020 жылы алғаш рет шет 
елге қамыс экспорттадық, 
(«ҚамысОрда» ЖШС, Арал ау
даны) оның алғашқы 685 тон
насы Германияға жіберілді. 

Сонымен қатар, әлемнің 
17 еліне ауыл шаруашылығы 

өнімдерінің 11 түрі экспорт
талды.

2020 жылы күрішшілеріміз 
гектарына 61,8 центнерден 
өнім алып, 550 мың тоннадан 
астам күріш жинап, жоғары 
көрсеткішке қол жеткізді. 

Аймағымызда вегета ция
лық кезеңде қайталанатын 
су тап шылы ғына байланысты 
ауыл   шаруашылығын әртарап
тандырудамыз.

Өткен жылы пилоттық 
режимде Жаңақорған ауда
нында күздік бидай себілген 
80 гектарға аквагельдер қол
данылды. Нәтижесінде әр гек
тардан орта есеппен 18  цент
нерден өнім алдық.

Биыл тамшылатып суа
ру әдісімен 3 мың гектарға 
қызанақ отырғызуды және 
жаңбырлатып жүгері мен 
жоңышқа егуді бастауды жос
парлап отырмыз.

Алдағы жылдарда Мем
лекет басшысының тапсыр
масына сәйкес 158 мың гек
тар алқаптағы ирригациялық 
және дренаждық жүйелер 
мен 29 мың гектар суармалы 
жерді қалпына келтіру және 
айналымға енгізу жобаларын 
жүзеге асыру көзделуде.

Өздеріңізге белгілі, жыл 
сайын жаз мезгілінде аймақта 
су тапшылығы орын ала
ды. Әсіресе өткен жылы су 
тапшылығы қатты сезілді. 
Сырдария өзені арқылы ке
летін судың 70%ке жуығы 
қыс мезгілінде келеді. 

Сондықтан, алдағы уақытта 
қысқы тасқын суды жинақтау 
үшін 2,3 млрд текше метр су 
жинайтын қоймалар салуды 
жоспарлап отырмыз. 

Ағымдағы жылы «Қара
өзек» (1,9 млрд теңге) және 
«Күміскеткен» (1,9 млрд теңге) 
су қоймаларының жобалау 
құжаттамалары аяқталған соң, 
құрылысын бастайтын бола
мыз.

Бүгінгі күні «Қызылорда» 
және «Әйтек» су торапта
рын қайта жаңғырту және 
Жалағаш ауданындағы дре
нажсуару жү йесін жетілдіру 
жұмыстары жүргізілуде. «Жи
делі» су қой масын жөндеу 
жұмыстары аяқ талып, былтыр 
пайдалануға берілді.

Осы жылы Үкіметтің қол
дауымен «Көкарал» бөгетін 
қалпына келтіру жұмыстарын 
жүргіземіз. (Жоба құны – 4,7 
млрд. теңге)

Мал шаруашылығын да
мыту саласы бойынша жүйелі 
жұмыстар бар. Үстіміздегі 
жы лы қосалқы жерде орна
ласқан жайылымдарда 345 су 
көзін құжаттандырып, шама
мен 1,3 млн гектар жерді іске 
қосамыз.  

Балық шаруашылығының 
даму әлеуеті зор. 

Бұл сала мемлекет тара
пынан субсидияланған. 2020 
жылы біз балық шаруа шы
лығын дамытудың 2030 жылға 
дейінгі өңірлік бағдар ламасын 
әзірледік. Оған шамамен ал
дағы жылдарда кезеңке зе
ңімен 29 млрд теңге бағыт
талатын болады.

Нәтижесінде тауарлық ба
лық көлемі 110 есеге артып, 
балық өнімдерінің экспорты 
қазіргі 4,2 мың тоннадан 8,5 
мың тоннаға дейін ұлғаятын 
болады.

2030 жылға дейін кемінде 
55 көлтауарлы балық өсіру 
шаруашылығы, 12 тоған 
және 16 тор шаруашылығы 
құрылып, 3 жабық сумен 
жабдықтау құрылғысы салы
нады. 

Кәсіпкерлікті дамытуда 
пан демия кезінде өңірдегі 
54 мыңға жуық кәсіпкер са
лық тық жеңілдіктерін алып, 
8,5 мыңнан астамы міндетті 
әлеуметтік медициналық сақ
тандыру төлемдерінен боса
тылды.  

9 мың сауда алаңы (147 ірі 
сауда нысандары) шамамен  
700 миллион теңге арендалық 
ақыдан, 194 кәсіпкер мем
лекеттік меншікті жалдау 
құнынан босатылды (60 млн 
тг). 8 мыңға жуық кәсіпкердің 
11 млрд теңгеден астам несие 
қарызы кейінге шегерілді. 

Кәсіпкерлік саласындағы 
бағдарламалар аясында өткен 
жылы бизнесті қолдауға банк
термен 20 млрд. теңгеден 
астам қаражат бағытталды. 

«Қызылорда» Өңірлік ин
вес тициялық орталығымен 
не  сиелендірудің қолжетімді 
шарт  тары арқылы ауыл кәсіп
кер лерінің стартап жобала
рына облыстық бюджеттен 2 
млрд теңге қаржы бөлінді.

Нәтижесінде жұмыс істеп 
тұрған шағын және орта биз
нес субъектілерінің саны 5 
процентке (48657 бірлік, ҚР 
бойынша – 2%ке) артып, 
жұмыспен қамтылғандар саны 
96 мың адамды (2019 жылы – 
91,4 мың адам) құрады. 

Осы атқарылған жұмыс
тардың қорытындысымен об
лыста жалпы өңірлік өнімнің 
үлесі 18%ке ұлғаяды (2019 
жылы – 17,8%).

Облыстың жалпы эконо
микалық жағдайын талдай 
отырып, біз өткен жылы 
өңірдің 2023 жылға дейінгі 
«Экономикалық даму Карта
сын» қабылдадық.

Картада 271 млрд теңгені 
құрайтын 265 маңызды жоба 
бар. Бүгінгі күні жалпы құны 
7 млрд теңгені құрайтын 89 
жоба өз жұмысын бастады, 
1047 жұмыс орны құрылды. 
Биыл жобалар санын 500ге 
жеткізу жоспарлануда. 

Індет кезінде мейрамха
налар қызметін тоқтатқанын 
біле сіздер. Облыс бойынша 
128 мейрамхананың 15сі 
қыз метін өндіріс саласына 
қайта бағыттады.

Аз қамтылған көпбалалы 
 отбасыларын тұрақты табы
спен қамтамасыз ету мақ
сатында оларды кәсіп керлікке 
тартудамыз.

«Еңбек» бағдарламасы бо 
йынша 670 көпбалалы ана 
бизнесидеяларды іске асы
руға арналған гранттар алды. 

Әлеуметтік сала әркез 
айрықша мәнге ие.

Біз аудандық орталық ау

руханалар салу мәселесін 
толығымен шештік. 

Енді алғашқы меди ци на
лықәлеуметтік көмек көр
сететін 62 нысанды 2024 
жылға дейін жаңартуды жос
парлап отырмыз.

Оның ішінде биылғы жылы 
Жаңақорған ауданындағы Жа
ңа рық, Жалағаш ауда нын дағы 
Таң ауылдарында дәрігерлік 
амбулатория құры лысы бас
талады. 23 нысанның (14 
 амбу латория, 9 медпункт) жо
ба лықсметалық құжаттары 
әзір ленеді.

Мемлекет басшысының 
тап сырмасына сәйкес 2020 
жылы індетпен тікелей күрес
кен 3 мыңнан аса медицина 
қызметкеріне 3 млрд теңге 
көлемінде үстемеақы төленді.

20 медицина қызметкері 
жоғары мемлекеттік награ
дамен, 107 қоғам белсендісі 
(еріктілер, медицина қызмет
керлері, меценаттар) «Халық 
алғысы» медалімен марапат
талды.  

Білім беру саласында 
пандемияға байланысты бү
гінгі күні оқушылардың 49% 
қашықтан, 51% дәстүрлі фор
матта оқуда. 

Қашықтан оқытуды сапа
лы ұйымдастыру мақсатында 
мектептердің балансындағы 
14 мыңнан астам компьютер 
оқушыларға берілді.

Үкімет резервінен 3,2 млрд 
теңге қаржы бөлініп, 22 870 
дана құрылғы сатып алынды. 

Жергілікті бюджет және 
демеушілер есебінен 4 мың 
компьютерлік техника сатып 
алынып, мұқтаж балаларға та
ратылды.

2020 жылы аз қамтылған 
және көпбалалы отбасылар
дан шыққан дарынды ауыл 
балаларына арналған грант
тардың саны 150ге артты 
(2019 ж – 126).

Апатты жағдайдағы мек
тептердің мәселесін ше шу
деміз (2020 жылы облыста 3 
апатты мектеп болды).

Өткен жылы Жалағаш ау
даны, Шәменов ауылындағы 
апатты мектеп орны
на жаңа ғимарат салы
нып, пайдалануға берілді. 
Жаңақорған кентіндегі 
мектептің құрылысы жүргі зі
луде. Арал қаласындағы апат
ты мектептің құрылысын биыл 
бастаймыз.

Инвесторлар есебінен 
500 орынға лайықталған бір 
мек теп салынса, қазіргі таң
да Қызылорда қаласы «Сая
хат» шағын ауданынан 300 
орындық бір мектептің құры
лысы жүргізілуде.   

Мәдениет саласында өткен 
жылы елімізде Әбу Насыр 
әл Фарабидің  1150, Алтын 
Орданың 750, ұлы Абайдың 
175, Ұлы Жеңістің 75 жылдығы 
аталып өтті.

Мерейтойлар аясында об
лыста 2000ға жуық ісшара 
онлайн форматта ұйым дас
тырылды. 

Youtube платформасын
да арнайы «Сыр шаңырағы», 
«Сыр қоғамы», «Сыр бірлігі», 

«Сыр жастары», «Сыр спорты»  
медиаарналары ашылды.

Сыр жерінде алғаш рет 
Латиф Хамидидің атақты 
«Абай» операсы қойылды. 
Оған өңірдің жүзге жуық 
әртісі қатысты. Ежелгі және 
ортағасырлық қалашықтарға 
(БәбішМола Сортөбе, Жан
кент, Сығанақ, Қышқала, Аса
нас) археологиялық зерттеу
лер жүргізілді. 

Спорт саласында өткен 
жылы бюджет есебінен 8 
жаңа спорт нысаны салынды. 
Мемлекеттікжекешелік әріп
тестік шеңберінде 60 секция
лы 5 жоба жүзеге асырылды. 
Арал ауданы Жақсықылыш 
кентінде 1 жобаның құрылысы 
жалғасуда.

Биыл Қызылорда қала сы
ның сол жағалауында көгал
дағы хоккей және Тасбөгет 
кенті мен Ақай, III Интерна
ционал ауылдарында дене 
шынықтырусауықтыру кешені 
құрылыстарын бастаймыз.

Мемлекет басшысының 
Жарлығымен 2020 жыл  «Ерік
тілер жылы» болып жариялан
ды.

Республикада алғашқы
лар дың бірі болып облысы
мызда «Сыр еріктілерінің 
штабы» құрылды. Еріктілер 
тұрмысы төмен отбасылар мен 
жалғыз басты қарт адамдарға 
11 тұрғын үй салып берді. 

Індет кезінде 9 мыңға 
жуық мұқтаж отбасыға көмек 
көрсетіп, 5 мыңнан аса жан
ұяға мектеп құралжаб дық
тарын алып берді.

Құрметті жерлестер!

Облыс әкімі қызметіне 
таға йындалған уақыттан бері  
облыстың барлық аудан
да рында және 80ге жуық 
ауыл дық округтерді аралап, 
жергілікті жерлердегі проб
лемалық мәселелермен таны
сып шықтым.

Біз өңірді дамытудың 2021 
жылға арналған 6 негізгі бағы
ты бойынша облыс әкімінің 
«Ісқимыл жоспарын» бекіттік.

Сонымен қатар, Қызылорда 
облысын дамытудың 2021
2025 жылдарға арналған 
бағдарламасын қабылдадық. 
Аталған құжатқа алдағы 5 
жылда аймақта шешімін та
буы тиіс ең негізгі жобалар 
енгізілді.

Облыста әлі де өзекті проб
лемалар бар. Барлығын кезең
кезеңімен шешетін боламыз.  
Барлығы уақыттың еншісінде. 

Ардақты ағайын!

Биыл – ел Тәуелсіздігінің 
30 жылдығы атап өтілетін 
мерейлі жыл. Тәуелсіздік – 
біздің бас ты құндылығымыз, 
көзіміздің қарашығындай 
сақ  тайтын асыл мұратымыз. 
Тәуелсіздік жылдарында Ел
басының көш бас шы лы ғы мен 
талай қиын дықтан өтіп, қуатты 
мемлекеттің ір  ге сін бірге 
қаладық. 

Қорқыт бабамыздың «Жер 
қадірін ел біледі, ел қадірін ер 
біледі» деген жақсы сөзі бар. 

Расында, бұл жетістік тері
міздің барлығы – Елба сы
мыздың бастамасымен, Пре
зи дентіміздің басшы лы ғы мен 
елдің бүгіні мен болашағы 
үшін еңбек етіп жүрген барлық 
қазақстан дық тардың, яғни, 
Сіздер мен біз дердің бірлесе 
атқарған ауқым ды істеріміздің 
нәтижесі, халық артқан сенім
нің жемісі.

Баршаңызды ортақ қуаны
шымыз, егемендігіміздің елдік 
мерейі – Тәуелсіздіктің 30 
жылдық мерейтойының баста
луымен құттықтаймын! 

Жоғарыда атап өткенімдей, 
қиындықтардың бәрі уа қыт
ша! Еңсемізді түсіріп, күй
зелістерге жол бермейік!

Бұл сын сәттен де аман
есен шығамыз. Бірлігіміз ар
тып, татулығымыз тұрақты 
болсын! Тәуелсіздігіміздің тұ
ғыры берік, мәртебесі асқақ 
болсын! 

ПІКІР-ПАЙЫМ

1-бет

ТАҢ
ПІКІР-ПАЙЫМ

Өткен жыл еліміз үшін 
күрделі болды. Әлемді жай
лаған пандемия біраз әлекке 
түсірді. Соған қарамастан, 
өңірде алға жылжу басым. 
Оны облыс әкімі Гүлшара 
Әбдіқалықованың  облыс тұр
ғындарына берген есе бінен 
көруге болады. Қай салада 
болмасын, еңбектің нәтижесі 
бар. Демек, мемлекет ұсынған 
мүмкіндікті билік пен халық 
үйлесімді жүзеге асырған.

Бір ғана мысал, «Жұ мыс
пен қамтудың Жол карта
сы» аясында 40,1 млрд теңге 
қаржы қаралып, 291 жоба 
жүзеге асқан. Бұл пандемия 
кезінде жаңа жұмыс орын
дарын ашуға және халықтың 
әлеуметтік тұрмысын жақ
сартуға мүм кіндік берді. Сон
дайақ, өңірге инвестиция 
тарту көрсеткіші артығымен 
орындалып отыр.

Ауылшаруашылық  са ла 
сында да оң өзгеріс бар. Мәсе
лен, әлемнің 17 еліне ауыл 
шаруашылығы өнім дерінің 
11 түрі экспорт талған. Алғаш 
рет шет елге қамыс экспортқа 
шықты. Бұл – біздің өңір үшін 
жақсы жетістік. Сонымен бірге 
пандемия кезінде өңірдегі 
54 мыңға жуық кәсіпкер 
салықтық жеңілдіктерін алып, 

8,5 мыңнан астамы міндетті 
әлеуметтік меди циналық сақ
тандыру төлем де рінен бо 
сатылды. Бұл шағын және 
орта бизнесті дамы туға көр
сетілген қолдау деп біле мін. 

Жалпы аймақ басшысы 
айтқандай, өзге де салаларда 
жыл жемісі жетерлік. Мұның 
барлығы – жұмыстың жүйелі 
әрі ұтымды жүргізілуінен. 
Осы қарқынмен жалғасын 
табатын болса, биыл бұдан 
да жоғары көрсеткішке 
қол жеткізетінімізге кәміл 
сенемін.

Бақдәулет МАҚАШОВ,
облыстық мәслихат 

депутаты

Жүйелі 
ұйымдастырылған 
жұмыс

Әлемді шарпыған панде
мия қалыпты тіршілігімізге 
айтарлықтай өзгерістер әкел 
ді. Қоғамның қай саласы да 
өзгерістерге бейім делуге 
мәж  бүр болды. Әсіресе, меди
цина саласына ауыр соқты. 
Қиындықтарға мойымай, ал
ға ұмтылудың нәтижесінде 
жеткен жетістік теріміз де 
баршылық. Оны облыс әкімі 
есепті кез десуінде айтып 
өтті. Соның ішінде денсаулық 
сақтау саласы бойынша 
атқарылған жұмыстар көңіл 
қуантады. Індетке қарамастан 
құрылыс, білім, денсаулық са
лаларында толайым тірліктің 
атқарылып жатқанын байқап 
отырмыз. Аймақ басшысы өз 
баяндамасында денсаулық 
сақтау саласында аудандық 
орталық ауруханалар салу 
мәселесін толығымен шеш
кенін, ендігі кезекте алғашқы 
медициналықәлеуметт ік 
көмек көрсететін 62 нысан
ды 2024 жылға дейін жаңар
туды жоспарлап отыр ғанын 
жеткізді. Сонымен бірге,  
Мем лекет басшысының қол
дауымен коронавируспен 
күреске бюд жеттен қомақты 
қаржы бөлініп, нақты ше шім
дер қа был данғанын, ін детпен 
күрес әлі жалғасып жатқанын 
айтты. 

Жүйелі шаралар және ме
дицина қызметкерлерінің та
банды еңбегінің нәтижесінде 
бүгінде өңір «жасыл ай мақта».  
Қазіргі кезде ви русқа қарсы 
вакцинациялау жүргізілуде. 

Бұл орайда облыс әкімі екпе 
салдыру ерікті түрде екенін 
айтты. 

«Бүгінгі күні аймақта 
жап  пай вакцинация жұмыс
тары жүргізілуде. Вакцина 
салдыру – әр адамның жеке 
қалауы. Мәжбүрлеу жоқ. Ең 
маңыздысы, әр адам өзінің, 
туыстары мен жақын адам да
рының денсаулығына мұқият 
болу  керек. Бұл – бүгінгі күн
нің талабы», – деді аймақ бас
шысы.

Облыс әкімінің әрбір істе 
бірлік, ымыралық танытып, 
жұмыла еңбек етуге шақыруы 
дәрігерлер қауы мына үлкен 
жігер береді.  Дүниені дүр
белеңге салып, қорқыныш 
қамытын кигіз ген бұл індетті 
де бірігіп жеңетінімізге 
сенеміз. 

Гүлстан МАҚСҰТОВА, 
№3 қалалық емхана 

бас дәрігері

Дәрігерлерге жігер 
береді

Өткен жылы Мемле
кет басшысының Жарлы
ғы мен «Волонтер жылы» 
болып жарияланып, ау
қымды істер атқарылды. 
Аймақ басшысының есепті 
кездесуінде айтыл ғандай, 
рес публикада алғаш қы
лар  дың бірі болып об
лыста «Сыр еріктілерінің 
штабы» құрылды. Мұнда 
еріктілерді оқыту, түсіндірме 
жұмыстарын жүргізу қол
ға алынған. Сонымен қатар 
түрлі бағыттар бо йынша 
ақпарат берілді. Олар 
дың қызметі еңбек өтіліне 
енгізіліп, көптеген мүм кін
діктер қарастырылды.

Еріктілер тұрмысы төмен 
отбасылар мен жалғызбасты 
қарт адамдарға 11 тұрғын үй 
салып берді.  Індет өршіген  
кезде белсенділік танытты. 
Көмекке мұқтаж адамдарға 
қол ұшын созып, қолдау 
білдірді. Азықтүлік, тегін 
дәрідәрмек, қорғаныш құ
рал дарын таратып, қайы
рым дылық шараларына 
қа тысты. Игі іске көптеген 
жас тар қызығушылық таны
тып, еріктілер қатарына 
қосылды. 

Президент тапсырмасына 
сәйкес, 2020 жылы індетпен 
тікелей күрескен 3 мыңнан 
аса медицина қызметкеріне 

3 млрд теңге көлемінде 
үстемеақы төленді. 20 ме
дицина қызметкері жоғары 
мемлекеттік наградамен, 107 
қоғам белсендісі (еріктілер, 
медицина қызметкерлері, 
меценаттар) «Халық алғысы» 
медалімен марапатталды. 

Жалпы, Волонтер жы
лында Сыр елінде жастар
ды жанжақты қолдауға, 
волонтерлікті дамытуға ба
ғытталған көптеген істер 
атқарылды.  Сондайақ, игі 
істер әлі де жалғасын тау
ып, белсенді жастар елдің 
алғысына бөленіп келеді.

Сабыржан КЕҢШІЛІК,
қалалық жастар 

ресурстық
орталығының директоры

Ерікті болу – елге 
қызмет ету

Ләззат Есханова,
Қармақшы ауданы: 
– Қармақшылық балалар 

басқа аудандардағы лагерь-
лерге барып демалады. Осы 
орайда құрылысы 4 жылдан 
бері созылып келе жатқан 
біздегі лагерь қашан салы-
нып бітеді және пайдалануға 
беріледі?

Жауап: – Облыс бойынша 
Арал ауданында «Қамбаш», 
Жаңа қорғанда «Талдысу» 
сияқ ты тынығу орындары бар. 
Қармақшыдағы лагерьдің 
құры лысынан хабардармын. 
Өткен жылы барып көрдім. 
2015 жылы құжаты жасалған. 
Бірақ жұмыс 2017 жыл
дан бері жалғасып келеді. 
Бүгінде оның жобасын 
оңтайландыруды тапсырдық. 
Соған байланыс ты биыл 
тиісті қаржы бөлу арқылы 
құрылысын аяқтау жоспарла
нып отыр. Сол кезде жергілікті 
ғана емес, басқа аудандардан 
да балалар келіп, жазғы дема
лысты тиімді өткізеді. 

Мұратбек Рыспанбетов, 
«Аққозы» шаруа қожа

лығының төрағасы, Жаңа
қорған ауданы: 

– Шаруашылықтарға 
жыл да субсидия беріледі, 
оны алып та жүрміз. Өткен 
жылы мал азығы шығынын 
төмендету мақсатында суб-
сидиялау жұмысы жүргізілді. 
Алайда, мемлекеттік қолдау 
қаржысының аздығына 
бай ланысты кейбір шаруа
шылықтар одан қағылдық. 
Осы мәселенің шешілуіне 
ықпал етсеңіз.

Жауап: – Былтыр жел
тоқ санда 70ке жуық 
шаруашылық егелері осы 
мәселемен маған жүгінді. 
Соған байланысты бірқатар 
шара қабылдадық. Біріншіден, 
субсидиямен қамту ауқымын 
кеңейту үшін мөлшерін 
төмендеттік. Нәтижесінде 
мемлекет қолдауына қол 
жеткізгендер қатары екі есе 
артты. Әйтсе де, оған ілінбей 
қалғандар бар, ұзын саны 300
ге жуық. Биыл ережеге осын
дай шаруа қожалықтарының 
субсидия алуына мүмкіндік 
беретін өзгеріс енгізілді. 
Ережені бекіту үшін Ауыл 
шаруашылығы министр
лігімен келісім керек. Нау
рыз айында субсидия алуы 
тиіс шаруашылық егелеріне 
376 млн теңге қаржы бөлу 
көзделіп отыр. 

Жарылқасын Камалов, 
Сырдария ауданы, Жеті

көл ауылы:
– Су тапшылығына бай-

ланысты өткен жылы егін 
жинауға кейбір шаруа шылық
тардың шамасы жетпеді. Ауыл 
үстінен өтіп жатқан «Баян-
торг» және «Жыңғылдыкөл» 
каналдары көп жылдан бері 
тазартылмаған. Жауапты ма
мандар бұдан хабардар. Осы 
мәселенің шешілуіне көмек
тесуді сұраймыз. Бұл – жал
ғыз Жетікөл емес, Айдарлы, 
Амангелді ауылдарының ди
қан дарына ортақ проблема. 

Жауап: – Биыл 11 ақпанда 
ПремьерМинистр Асқар Ма
мин Қызылорда облысының 
даму мәселелеріне арнал
ған кеңес өткізді. Онда 
 көр шілес мемлекеттермен 
транс ше каралық өзеннің ең 
төменгі ағысында орналас
қан Қызылорда облысына 
осы мәселе бойынша көмек
тесу жөнінде келісім жа
сауды ұсындым. Су қорын 
сақ тауды қойма салу ар
қылы қарастырып отыр
мыз. Сарапшы мамандар 
оның қоршаған ортаға за

лал келтірмеуін назарға 
алды. Биыл «Қараөзек» су 
қоймасы салынады. Бұл күріш 
шаруашылығын дамытуға ден 
қойған Сырдария, Қармақшы, 
Жалағаш аудандары үшін 
үлкен көмек болар еді. 
Алдағы уақытта осындай 6 су 
қоймасын салу межеленген. 

Өткен жылы Сырдария 
ауданының Айдарлы ауылын
да бірнеше канал жөнделді. 
Биыл тағы Нағи Ілиясов, Қал
жан ахун ауылдарындағы ка
налдарды тазартуға қаржы 
қаралды. Сәкен Сейфуллин, 
Бесарық, Жетікөл ауылдарын
да насос қондырғылары орна
тылады. 

Ранайкүл Наштаева, 
Арал ауданы: 
– Алдыңызға тоғыз жол

дың торабында орналас қан 
Сексеуіл кентін дегі 12 мың 
халықтың өтінішін арқалай 
келдім. Ол – осында табиғи 
отынның тартылуына тікелей 
басшылық жасасаңыз деген 
тілек. 

Жауап: – Алдымен мы
наны айтайын. Сексеуілде 
көптен шешімін таппай 
жүрген мектеп мәселесіне 
нүкте қойылды. Өздеріңіз 
білетіндей, балалар темір
жолдың арғы бетіндегі 
білім ошағына қатынауға 
мәжбүр еді. Бүгінде мектеп 
дайын. Санитар мамандар 
рұқсат етсе, келесі тоқсанда 
кезекші сыныптар ашыла
ды. Сонымен қатар, кентте 
40 орындық аурухана салы
нып жатыр. Мердігер мекеме 
құрылысшыларының қимылы 
баяу. Бірақ емдеу мекемесін 
биыл қалайда іске қосуға күш 
саламыз. 

Бұған дейін үш аудан 
орталығы газға қосылмаған 
болса, соның бірі – Терең
өзекке жуырда жетті. Жалағаш 
пен Жосалы кезекте тұр. 

Былтыр Қазалы ауданының 
Ғани Мұратбаев, Шиелі 
ауда нының Байсын, Арал 
ауданының Жақсықылыш 
 ауылдарына «көгілдір отын» 
тартылды. Кенттер мен 
ауылдық жерлерді газдан
дыру жұмысы жалғасады. 
Осы жылы Сексеуілде авто
маттандырылған газ та
рату станциясын салу құ
жаты әзірленеді. Нысан 
құры  лысына келесі жылы 
кірісеміз. 2023 жылға қарай 
ішкі жүйелер жүргізіледі. 

Шаһмардан Нығметов,
Шиелі ауданы:
– Елімізде жастарды қол

дауға жіті көңіл бөлініп, осы 
бағытта ауқымды шаралар 
атқарылып келеді. Соның 

бір дәлелі – облыс, аудан 
орталықтарында жастар дың 
басын біріктіретін орын
дардың пайдалануға бе
ріл уі. Осы ретте шиелілік 
жастардың «бізде де осын-
дай ғимарат болса» деген 
тілегі бар. 

Жауап: – Қызылорда қала
сында, Сырдария өзенінің 
сол жағалауында облыстық 
жас тар ресурстық орталығы 
ашылды. Аудандарға сапар 
барысында да осындай игі 
істерге куә болып жүрміз. 
Былтыр желтоқсанда Шиеліге 
барғанымда «РУ6» компа
ниясына қарасты бұрынғы 
ғимараттардың бірін қайта 
жаңғыртып, оны жастарға 
ұсыну туралы айтылды. 
Қажетті қаржы көзі де бар. 
Жобаны жүзеге асырып, биыл 
сіздерді қуантпақпыз. 

Ізімқұл Бөрібай, 
Қазалы ауданы, Кәукей 

ауылы:
– Көрші Бозкөл ауылынан 

келетін электр желісі көлдің 
ұлтанында тұр. Ауа райы 
қолайсыз күндері одан ақау 
шықса, ауылда бірекі күн 
бойы жарық болмайды. Сол 
себепті бағаналарды көшіріп, 
желісін басқа бағытқа ауыс
тыру керек деп есептейміз. 

Жауап: – Ауыл ақсақалда
ры ның өтінішіне сәйкес, 
«Қызыл орда электр тарату 
торап тары» компаниясының 
жар  ғылық қорын ұлғайту есе
бінен электр желісін «Тас
арық» елді мекенінен тікелей 
жеткізуді тапсырдым. Мәселе 
қыркүйек айына дейін 
шешіледі. 

Тоқтаржан Жамалов,
Жалағаш ауданы: 
– Әлемді шарпыған коро-

навируспен күресте ақхалат
тылардың алдыңғы шеп-
те жүргені белгілі. Қатерлі 

індетке өзім шалдыққанда да 
олардың көмегі тиді. 

Жалағаш кентінде ауру
хананың болмауы кеше-
ге дейін көп қиындық ту
ғызды. Өзіңіздің тікелей 
ара ласуыңызбен өткен жылы 
құ ры лысы аяқталып, халық 
иігілігіне берілді. Жергілікті 
тұрғындар атынан алғыс 
білдіремін, жұмысыңызға 
сәт тілік тілеймін. 

Жауап: – Елжұрт аман 
болсын, қарттар сау жүрсін, 
қатарларыңыз сиремесін. 
Барлық ауданда заман та
лабына сай аурухана бар 
екенін баяндамада атап 
өттім. Жалағаштағы ауру
хана құрылысы жоспар 
бойынша биыл аяқталуы 
керек еді. Пандемияға бай

ланысты Үкімет қолдауымен 
одан бұрын бітірдік. Ендігі 
мәселе – мамандардың соңғы 
үлгідегі құралжабдықпен 
жұмыс істей білуі. Одан 
кейінгі кезекте ауылдық ам
булаториялар салу қажеттілігі 
туындайды. Биылдан бастап 
62 ауылда осындай амбулато
рия салу жоспарланған. 

Нәзипа Боранбаева, 
Қызылорда қаласы: 
– Былтыр облыс орталы

ғын дағы канализа циялық 
насос станциялары күрделі 
жөндеуден өтті. Алайда 
Титов қыстағындағы лас 
суды тазарту станциясынан 
жағымсыз иістің шығуы әлі 
тоқтаған жоқ. Осы иістен 
қашан арыламыз?

Жауап: – Қызылордадағы 
биоло гия  лық тазарту стан
циясы әбден ескірген. Бір 
тәулікте 7 мың текше метр 
суды тазалау қуаттылығы 
толық жүзеге аспай тұр. Біз 
республикалық деңгейде 
станцияны модернизация
дан өткізуді ұсындық. Бірақ 
ұсыныстың қолдау таппауына 
байланысты Еуропалық қайта 
құру және даму банкі есебінен 
жұмыс жүргізу мүмкіндігі 
қарастырылып отыр. Бүгінде 
банкпен әріптестік орнаттық. 

Модератор: 
– Облыс әкімдігінің 400

100.kz сайты мен Тelegram 
каналына және жәшіктерге 
келіп түскен сұрақтардың 
басым бөлігі инфрақұрылым 
мәселесіне қатысты. Енді 
соның бірқатарына тоқ
талсақ. Мысалы, қаладағы 
«Сабалақ» саяжайының тұр
ғындары – ауызсу, жол, 
«Бәйтерек» шағын ауда ны
ның тұрғындары жол, көпір, 
маршрут мәселелерінің қа
шан шешілетінін білгісі келеді 
екен. 

Жауап: – «Сабалақ» сая
жайының тұрғындары бұл 
мәселені Қызылорда қала
сының әкімі Нұрлыбек Нәлі
баевпен кездесуде көтерді. 
Былтыр онда электр желісін 
жүргізу бойынша транс
форматорлар орнатылды. 
Кварталішілік жұмыс жүр
гізілді. Бұл бағыттағы шара
лар жалғасады. Су мәселесі де 
күрделі екенін білемін. Оған 
қатысты жоспарлы жұмыс 
күн жылығанда басталады. 
Мемлекеттік бағдарламада 
саяжай – жаз мезгіліндегі де
малыс орны екені көрсетілген. 
Тұрақты қоныс саналмайды. 
Бірақ көпшіліктің сол жерді 
паналап отырғанын ескеріп, 
қордаланған мәселені шешуді 
назардан шығарғанымыз жоқ. 

Модератор: 
– Қала тұрғыны  Наталья 

Денисова шыны зауыты 
құрылысының тұралағанына 
алаңдаулы. Қашан пайда ла
нуға берілетінін білгісі келеді.

Жауап: – Бұл мәселеге 
қанық пын. Индустрия және 

инфра құрылымдық даму ми
нистрін, басқа да әріп тес терді, 
инвесторларды ша   қырып, ке
ліс сөздер жүр гіздік. Бүгінде 
шыны зауыты құрылысының 
70 проценті тәмам. Біз өз та
рапымыздан инфрақұрылым 
тарту шараларын атқардық. 
Енді балқыту ваннасы мен 
күйдіру пешін орнату қалып 
тұр. Бұл жұмыс биыл баста
лады деп есептеймін. На
урыз айында осы істің жайын 
білетін 100ге жуық маман 
келуі тиіс. Жыл соңына дейін 
зауытты іске қосуға біз де 
мүдделіміз. Өйткені тым ұзап 
кетті. Біріншіден, бұл жаңа 
жұмыс орындарын құруға, 
екіншіден, сұранысты өтеуге 
мүмкіндік береді.

Облыс әкімдігінің 400100.kz сайты мен Telegram каналына, жәшіктерге 
барлығы 186 сұрақ келіп түсті. Атап айтқанда, жәшіктер арқылы – 7 
(3,8%), сайт арқылы – 17 (9,1%), call орталығы арқылы – 43 (23,1%), 
Telegram каналы арқылы – 119 (64%). Солардың бірқатарына облыс әкімі 
дәйекті түрде жауап берді. 

4-бет 

БАЙЫПТЫЛЫҚ БАҒЫТЫМЫЗДЫ БЕКІТЕ ТҮСЕДІ
КЕЛЕЛІ МӘСЕЛЕЛЕРГЕ КЕСІМДІ ЖАУАП

Жадыра Оразымбетова, қала 
тұрғыны: 

– Сіз өткен жылдың қара
ша айында газдың тарифі тө
мендейді деп едіңіз. Әлі өз
геріссіз. Газдың бағасы қашан 
төмендейді?

Жауап: – Газдың бағасы үш 
компо нент тен тұрады. Олар – 
көтерме, тасы малдау және жеткізу 
бағасы. Табиғи монополияларды 
реттеу комитеті өткен жылы осы 
мә селені тексеріп, бақылау жа
сағанда тасымалдау ба ғасы 34 
процентке көтеріңкі деп тапқан. 
Осы орайда жұмыстар жүр
гізіп, газ бағасын төмендету ту
ралы ұсыныс берген. Ал, жалпы 
көтерме, тасымалдау, жеткізу ба
ғасын қосқанда қазір газ 20 903 
теңгеден 17 350 теңгеге дейін 
түсуі керек. Бұл 17 процентке 
төмендейді деген сөз. Ал, енді 
білесіздер, «ҚазТрансГаз» АҚ әлі 
де бұл шешіммен келіспей жатыр. 
Сот процестері жүргізілуде. Бірақ 
бірнеше кезеңнен өттік, енді бір
екі кезең қалып отыр. Мәселе 
шешіледі деп ойлаймын. Өткен 
айларға да осы бойынша қайта 
есептеу жүргізіледі деп сенеміз. 
Мұнан өзге 1 қаңтардан бастап 
жылудың бағасы 5,6 процентке 
төмендеп отыр. Үш энергия ком
паниясы 1,93,1 процентке дейін 
электр энергиясының тарифтерін 
тө мендетті. Сондықтан халыққа 
мұның өзі үлкен көмек деп ой
лаймын. Осы бағыттағы басты 
міндетіміз – баға ның барынша 
шарықтап кетпеуін бақылау. 

Ибрагим Жұмыртаев, Жала
ғаш ауданы, Аққұм ауылының 
тұрғыны: 

– Баубақшамен айналыса
тындар көктемгі уақытта қа ра
жаттан қина лады. Әзірге біз де 
жаңа технология жоқ. Там шы
латып суару, культивация дегенді 
білмейміз. Неғұрлым көп егілсе, 
соғұрлым өткізу оңай. Гекта рына 
200 мың шығындап, 40 тоннаға 
дейін өнім алуға болады. Егер 
осы салаға арнайылап мерзімдік 
ақша бөлінсе, егін егетіндер қа
тары кө бейер еді.

Жауап: – Егіс бойынша қа
зіргі кезде әр та раптандыру – 
дақылдардың бас қа түрін, жеміс
жидек, көкөніс егу мәселесін 
көтеріп жүрміз. Сон дықтан 
кәсіпкерлердің мұндай бас та
масы қолдау табады. Көп жағ
дайда білетініміз, елде жүзеге 
асып жатқан бағдарламалар тура
лы, жал пы неден бастау керек, 
қай жерге бару керек екенін кей 
кәсіпкерлер біле бермейді. Осы 
орайда проблемалар бар секілді. 
Қазір кәсіпкерлер кеңе сімен бір
ге орынбасарым арнайы осы 
мәселе бойынша тығыз жұмыс 
істеп жатыр. Сондайақ, аграр лық 
несие корпорациясы, ауыл ша  р
уашы лық қаржылай қолдау қоры 
бар. Үкіметке шығып, Қызыл ор
да өңір лік инвестициялық ор та
лығы ның жұ мысын 2025 жыл
ға дейін жал ғастыру туралы 
ше шім қабылдадық. Сондықтан 
осы институттар арқылы қолдау 
көр сетіледі және екінші дең
гейлі банктер де жеңілдетіп, 
25тен 50 процентке дейін ке
пілге қоятын заттар, субсидия 
мә селесін қарап, көмек көрсетіп 
жатыр. Ауыл шаруашылығы бас
қармасының бас шысы Шахмар
дан Қойшыбаевқа кә сіп керлік 
басшылығымен бірге тығыз жұ
мыс істеп, мәселені шешудің 
қандай көздері барын түсіндіріп, 
көрсетуді тапсырамын. 

Насырбек Мырзабеков, Шиелі 
кентінің тұрғыны, «Мөлдір және 
Ком пания» серіктестігінің дирек
торы: 

– 2016 жылы Сыр өңірін
де кен желеп қалған құс шаруа
шылығына 165 миллион теңге 
инвестиция салып, құс ферма
сын аштым. Бүгінде аудан хал
қын күнделікті табиғи таза жұ
мыртқамен қамтамасыз етіп 
отырмын. Келешек тағы да 
ұл ғайту жөнінде үлкен жос па 
ры мыз бар. Бұл тарапта жұ
мыстар жасалып жа тыр. Ендігі 
мәселе – құс азығына қажетті 
азықтүлікті сырт өңірлерден та
сымалдауымыз. Бұл өз кезегінде 
жұмыртқаның өзіндік бағасына 
үлкен әсерін тигізуде. Сізден 
сұрайтыным, егер маған Шиелі 
ауданы көлемінен 200 гектар 
суармалы жер телімі беріліп, 
мен азықтүлікті өзім жа сайтын 
болсам, жұмыртқаның өзін дік 
бағасының 1520 процентке тө
мендеуіне әсер етер еді. Маған 
аудан көлемінен 200 гектар 
су ар малы жер телімін алуға 
ықпал ет сеңіз. Екінші сұрағыма 
келсек, ауылдық жерлердегі 
кә сіпкерлердің кәсіппен айна
лысуы үшін банктерден несие 
алу өте қиын. Екінші деңгейлі 
банктер кепіл үшін қыш кір
піштен салынған ғима рат тар ды 
талап етеді. Өздеріңізге бел
гілі, ауылдық жерлерде ғи ма
раттардың 90 проценті қам кесек, 
каркас сын ды құрылыс мате
риалдарынан са  лын ған. Осы ған 
байланысты ауыл  дық жер дегі 
кәсіпкерлердің ғи ма рат тарын 
құ рылыс түрлеріне қа ра мастан 
банктер кепілдікке алса деген кә
сіпкерлер атынан өтінішім бар.

Жауап: – Біз Шиелідегі құс 
ферма сының жұмысымен та
ныс пыз. Ферманы ке ңейту жос
па рыңызды, әрине, қуана қол

даймыз. Құс азы ғын өсіру үшін 
сұраған 200 гектар жер телімін тез 
арада рәсімдеу үшін біріншіден 
сіздің жобаңыз индустриялық
инно вациялық да му басқармасы 
арқылы картаға енгізілу керек. 
Сондықтан өңір лік картаға кіргізу 
жөнінде Ринат Сұлтангереевке 
тап сырма бе рейін. Сіздер қарап, 
құ жаттарымен картаға енгізілсе, 
сәй кесінше, жер де беруге бола
ды. 

Екінші сұрағыңызға келсек, 
кез келген банк қаражатты бе
ріп, қолға ұстата салмайды, кепіл 
болуы керек. Бірақ мен көп
теген екінші деңгейлі банк бас
шыларымен сөйлестім. Halyk 
Bank, Сбербанк және басқа да 
банктермен. Олар дағдарыс 
ке зеңін ескеріп, жаңа бағ дар
ламалар ұсынып жатыр. Оның 
ішінде кепілдіктің сомасын 85 
процентке дейін азайту, егер 
бизнес жақсы жолға қойылған 
болса, 50 процентке дейін ке
пілдіктің бағасын төмен түсіру 
деген бағдарламалар бар. Сон
дықтан бұл бағдарламалар жө
нінде сізге толық кеңес берсін.

Тамара Ақмағанбетова: 
– Мен І топ мүгедегі, осал 

топтанмын. Менің айтайын деге
нім, біз жыл сайын мүмкіндігі 
шек теулі азаматтардың жеке 
көмек шілеріне ақы төлеуі ту
ралы мә селені көтеріп келеміз. 
Әр айдың аяғында есеп беріп, та
бельге қол қойып, сол табельдің 
аясында көмекшілеріміздің ақ
шасы төле нетін еді. Ал, биыл 
әлеуметтік қызмет көрсету пор
талы арқылы көмекшілеріміз 
әр екі күн сайын есеп беріп 
тұруы керек. Біз мұндай есеп 
беруге түбегейлі қарсымыз. 
Бұл менің өмірім ғой. Неге 
біреу менің өміріме қол сұғуы 
керек? Көмекшіммен ке лісім
шартқа қол қойдық. Де мек, мен 
көмекшіме сенемін. Сон дықтан 
ол мені қайда, қай жерге апарды 
деген есепті пор талға неліктен 
жиі беруіміз ке рек? Портал 
арқылы бүкіл жұрт менің қайда 
барғанымды біліп отырады. 
Айына бір рет есеп бере аламыз. 
Ал әр екі күн сайын есеп беру 
деген қиындық туғызады. Қалада 
ыңғайлы бо лар, ал ауылда 
интернеттің мүм кіндігі жетпей 
жа тады...

Жауап: – Бұл сұрақ мүмкіндігі 
шек теулі азаматтар, қоғамдық 
ұйым дар тара пынан былтыр да 
көп қойылды. Осы ған байла
нысты министрлікке шық тық. Ра
сында да, құжатты екі күн сайын 
толтыру ережеде болған. Бақы
лау күшті болуы үшін солай жа
саса керек. Бірақ қаңтардан 
бастап, өзгеріс енгізіліп, айына 
бір рет тапсырылатын болды. 
Қазір кейбір азаматтардың пор
талмен жұ мыс істеуді жөнді біл
меуінен қиын дықтар туындап 
жатыр. Сондықтан түсіндірме 
жұ мыстары әлеуметтік бөлім ар
қылы жүргізілуде. Одан басқа, 
төсек тартып жатқан І топ мү
гедектері бар. Жағдайы ауыр 
деп айтуға болады. Айта кетейін, 
мұндай азаматтарға  жәрдемақы 
беру туралы заң жобасы қаралып 
жатыр. Өзгеріске келсек, көмек
шінің есебін енді екі күн сайын 
толтырмайсыздар, бірақ әлі де 
портал бойынша бірге жұмыс 
істеу, құжаттар дұрыс бо луы, 
бақылау да керек. 

Жұмақожа Жансейітов, Шаған 
ауылының тұрғыны, қоғамдық 
кеңес мүшесі: 

– Кейінгі уақытта кейбір 
шар  уа шы лықтарда, соның ішін
де Шаған ауылында құрылтай
шы лардың, ди ректорлардың 
ісәре кетіне халық наразылық 
білдіріп, әлеуметтік желілерге 
салып, даудамай туын дауда. 
Осыған байланысты облыс әкім
дігі қандай шаралар атқарып 
жатқаны жөнінде айтып өтсеңіз...

Жауап: – Мұндай пробле
малар бар. Сыр дария ауданын
дағы Шаған ауы лы, Асқар Тоқ
мағанбетов ауылы, Қар  мақ шы 
ауданындағы ІІІ Ин тер  национал 
ауыл ында осын дай келіс  пеу
шіліктер орын алуда. Дау туын
даған ауылдарда болып жатқан 
жи на лыстарға облыс, ау дан әкім
дік тері және басқа да құзырлы 
ор гандар қатысуда. Про кура
тура дан, басқа да құқық қорғау 
орган дарынан түсіндірме бері
ліп жатыр. Қол даныстағы заң
намаға сәйкес құрыл тайшы
лар немесе директорларды 
ау ыс тыру, девидент беру, үле сін 
бөліп шығару, жарғылық капи
талдарының көлемін ауыстыру 
мәселесі жиналысқа қатысатын, 
шаруашылыққа қатысты аза мат
тардың құзырына жатады. Көп 
жағдайда мемлекет мұндайға кі
рісіп, ай налыспауы керек. Бірақ 
біз оған қарамай, әрине, заңдық 
тұрғыда түсініктемелер жүргізіп 
жатырмыз. Бұл мәселелер ушы
ғатын болса, ең соңғы шешетін 
инстанция – сот. Сондықтан ке
ліспейтін болсаңыздар, сотқа 
жү гіну керек. Қазір егін егу 
уақы ты жақындап келеді. Соған 
дейін барлық мәселелерді өз 
іштеріңізде шешіп алуларыңыз 
керек. Кеше ғана әкімдікке Шаған 
ауылынан 30ға тарта адам кел
ді, мәнжайды түсіндірдік. Әр 
тарап өзінікін дұрыс санай ды. 
Сондықтан бұл жерде мем лекет, 
әкімдік бір жақты ғана қол
дамаймыз, ол құжат ретінде, сот 
арқылы өздеріңіздің тапсырған 

құжаттарыңызбен қаралатын бо
ла ды. Соған байланысты шешім 
қабыл данады. Бұл жағдайларды 
барынша бақылаймыз. Келіспеу
шілік болмаса дейміз, себебі егін 
егуге, жұмыс жүргізуге, жинауға 
да кедергі келтіріп жатқан оқи
ғалар бар. 

Модератор: Call орталыққа 
хабар ласқан тұрғындар легі то
лас тар емес. Телеграммбот 
мес сенд жеріне түскен бірекі 
сауалды оқып бергім келіп тұр. 
Сұрақты жолдаушы – Ақзира 
Жақсылық. «Жаз бойы дарияда 
су болған жоқ. Қыс ерте түсіп, 
күннің күрт суытуымен дария 
арнасы сол аз мөлшердегі су  
деңгейімен қатып қалды. Қазіргі 
кезде, білуімізше, жоғарғы жақ
тан мол су келе бастады. Бұл 
жағдай өзен бойында орналасқан 
елді мекендерге су басу қаупін 
туғызуы мүмкін. Осы бағытта 
қандай шаралар атқа рылуда?»

Жауап: – Сырдария өзенінің 
жағдайы біз үшін өте өзекті. 
Өткен жылғы жел тоқсан айынан 
бастап, облы сымызға 500 текше 
метр су келе бастады. Қазір 
жақсы өтіп жатыр. Соңғы бірекі 
күнде ақпаратты жиі алып отыр
мыз, 400 текше метр су келуде. 
Аса қауіп жоқ. Бірақ, соңғы 
жылдармен салыстырғанда биыл 
Түркістан шекарасынан бастап 
Аралға де йін мұз әлі сіресіп тұр 
деп айтуға болады. Биыл кейбір 
жер лерде мұздың қалыңдығы 
7080 сантиметрге дейін жетті. 
Қамсыз отыруымызға болмайды. 
Бұл жөнінде жиналыс өткізіп, 
құзырлы органдарға тапсырдым. 
Кей жерлерде кедергі бар, қи
ындық туындауы мүмкін деген 
жерлерге кезекшілік қойылуда. 
Барлық материалдық қор жасақ
талып, қызметкерлер осы бағытта 
жұмыс істеп жатыр.

Есенгүл Серікова, қала тұр
ғыны:  

– Кейінгі уақытта азықтүлік 
тауар лары нарығында баға ай  
тарлықтай өсті. Халықтың қа
зіргі азықтүлік себетіне жұм
саған шығыстары та быс тары ның 
басым бөлігін алып отыр. Әсі
ресе, бұл халықтың әлеу меттік 
осал топтарына қиын тиюде. 
Коронавирус індетінің тара луы 
жағ дайында біршама өнім ба
ғасы жоға рылады. Мұның себебі 
неде?

Жауап: – Бұл мәселе біздің 
об лыста ғана емес, республика 
бо йынша өте өзекті. Кейбір өнім
дер бағасының ерекше өсуі бай
қалады. Бағаның негізсіз өсуі
не жол бермеу үшін облыста 
бірқатар ісшара қабылданды. 
Мыса лы, облыстық бюджеттен 
тұрақ тан дыру қорына 1,2 млрд 
теңге қаржы бө лініп, әлеуметтік 
азықтүлік алдық. Облыс бойынша 
30дан астам әлеу меттік дүкен 
жұмыс істеуде. 29 әлеуметтік 
дүкен мен 1 әлеуметтік маркет 
бар. Сонымен қатар, үлкен сауда 
орталықтарындағы кәсіп кер лер
ге займ беріп, аса қажет деген 
азықтүліктің бағасын төмендетіп 
сатуға ұсыныс жасадық. Үлкен 
маркеттерде әлеуметтік арнайы 
бұрыштар орналастырылған. Со
нымен қатар, 8 мың тоннадан 
астам қор бар. Оның ішінде об
лыстық тұрақтандыру қорында 
2,3 мың тонна өнім сақталған. Оны 
әлеуметтік дүкендерге жеткізіп 
тұрамыз. Қазір бағасы көтерілген 
үш азықтүлік өнімін атауға бо
лады. Өсімдік майы 600 теңгеге 
дейін өсіп кетті. Оны әлеуметтік 
дүкендерге 515 теңгеден, қант
ты 215220 теңгеден жібе руді 
қарастырып отырмыз. Мүмкін
дігінше мұның бәрі бақылауда. 
Нарық жағдайында оны қатты 
ұстап тұра алмаймыз. Бірақ рес
публика бойынша Үкіметтің қа
таң бақылауында. Біз кәсіпкер
лермен, базар иелерімен тығыз 
жұмыс істеп жатырмыз.

Жақсылық Мұстафа, қала 
тұрғыны: 

– Өткен жылы «Жұмыспен 
қамту жол картасы» басталып, 
мен екі жобаға жұмысшы ретінде 
уақытша болса да қабылданып, 
отбасымды асырап жүр дім. 
Биыл осы бағдарлама жалғасын 
таба ма және қандай бағытта 
жүргізіледі?

Жауап: – «Жұмыспен қамту

дың жол картасы» өте жақсы 
бағдарлама болды. 2008 жылғы 
дағдарыс кезінде де осындай 
бағдарлама қабылданған. Ол 
кезде мен Ең бек және халықты 
әлеуметтік қорғау министрі едім. 
Республика бойынша жақсы 
көмек көрсетілді. Былтыр да 
облысқа 40 млрд қаржы беріліп, 
290 жоба жүзеге асырылды. 10 
мыңнан астам жұ мыс орны құ
рылды. Орташа айлық табыс 88 
мың теңгені құ рады. Бұл – жақсы 
кіріс. Маусым бойынша 67 ай 
жұмыс істегендер болды. Биыл 
бізге лимит белгі ленді, 12 млрд
ға жуық, оның ішінде 93 проценті 
осындай ин вестициялық жобалар 
болады. Қалғаны кәсіпкерлерге 
несие ретінде беріледі. Сон дық
тан жұ мыс істеймін деуші лерді 
осы жобаларға қатысуға ша
қырамын. Былтыр бұл жобаларға 
жұмысшы таба алмай қалған 
кездер де болды. Сондықтан 

үйге табыс әкелетін болса, осы 
жобаларға қатысуға шақырамын. 

Айткүл Шалғынбаева, облыс
тық қоғамдық кеңес мүшесі:

– Гүлшара Наушақызы, сіз
дің облыс тізгінін қолға алған 
уақытыңыз күрделі кезеңмен 
тұспатұс келді. Әлемді әбігер
ге салған пандемия, карантиндік 
шек теулер экономикаға салмақ 
түсіргені рас. Десе де, өткен 
жылдың қорытындысы көңіл 
көншітеді. Сан салада серпін, 
даму байқалады. Алдағы уақытта 
да осы қарқын жалғасады деп 
білеміз. Себебі, күн тәртібінде 
маңызды мә селе көп. Соның 
қатарында су тапшы лығы, Арал, 
трансшекаралық су проб  ле 
малары алдыңғы орында. Дү  
ние  жүзілік Банк САРАТС2 
жо  басы бойынша өткізілген тал
қы лаулар мен кеңес тердің не
гізінде жобаны «Өңірлік дамыту 
және Арал теңізінің солтүстік 
бөлігін қалпына келтіру» деп 
атауды ұсынды, яғни жобаға 
өзгертулер енгі зіліп, Арал өңі
рінің әлеуметтікэконо мика лық 
жағдайын жақсартуға бағыт 
тал ған компоненттер қосыл
мақ. 15 жылға жуық уақыт 
ара лы ғында оның 2 деңгейлік 
нұсқасы талқылануда. Мем ле
кет аралық су шаруашылығын 
үйлес тіру комиссиясының ғы
лы миақпараттық орталығы Қа
зақ филиалының директоры, 
мемлекет және қоғам қайраткері 
Нариман Қыпшақбаев және 
көптеген қоғам белсенділері 
бірінші нұсқаның экономикалық 
аспекті жағынан тиім ділігін ай
тады. Жалпы, маңызды жо
ба – САРАТС2 қашан жүзе ге 
асады? Сонымен қатар елі міз
де Экологиялық кодекс қабыл
данды, суды пайдалану бағдар
ламасы қабылданғалы жатыр. 

Осыған орай ортақ судың үс
тінде отырған мемлекеттермен 
интеграцияны күшейту қолға 
алынса деген және өңірдегі су 
мәселелері бойынша тұрақты 
комиссия құрылса деген ұсыныс 
бар.

Жауап: – Бұл – өзекті мәсе
лелердің бірі. Елбасы Нұрсұлтан 
Әбіш ұлы ның баста масымен 
жү  зе  ге асқан «ғасыр жоба сы
ның» келесі сатысы кіші теңіз

ді ке меріне келтіреді деп 
күтілуде. Мемлекет басшысы 
ҚасымЖомарт Кемел ұлы осы 
проблемаға ерекше назар ауда
рып ке леді. Экология, геология 
және табиғи ресурстар министрі 
Мағзұм Мырзағалиев аймаққа 
сапары барысында Арал ау
данына барып, «Көкарал» бөге
тімен танысты. Жобаның ІІ 
кезе ңін іске асыру мәселесі 
тал қы ланды. Сапар барысында 
Мағзұм Мырзағалиев бөгеттің 
жұмысына қатысты бірқатар 
тапсырма берді. Бұл жобаның ма
ңыздылығы «Көкарал»  бө гетіне 
келетін суды жинақтау болып 
табылады. Сондайақ, екінші ке
зеңде су көлемі көбейіп, сәй
кесінше балық шаруашылығы 
да дамитын болады. Бұған дейін 
де аталған мәселе жанжақты 
талқыланды, қоғамдық тыңдау 
да ұйымдастырылды, маман дар
дың пікіріне құлақ астық. Екі
жақты пікір бар. Барлық ұсыныс 
ескеріледі, баланс болуы, ең 
бастысы – Аралға су жетуі ма
ңызды. Бүгінде Дүниежүзілік 
Банк жобаның техникаэкономи
калық негіздемесін әзір леуге 1,5 
млн доллар грант бөлді. Қазір 
Экология, геология және табиғи 
ресурстар министрлігі мемле
кет тік ор гандармен бірлесіп, 
техникаэкономикалық не гізде
ме нің жобасын әзірлеуде. Ко
мис сия құру бойынша оның құ
зырын кеңейту немесе жаңа 
кеңес құруға қатысты ұсыныс 
қаралады, ал интеграцияны кү
шейтуге қатысты мә селелерді 
министрлік тиісті деңгейде бақы
лауға алған. Мақсатмүдде ортақ 
болғандықтан, маңызды пікірлер 
міндетті түрде ескерілетінін жет
кіземін.

Болат Нұрхожаев, облыстық 
қоғам дық кеңес мүшесі, өңір лік 
кәсіпкерлер палатасы жанын
дағы кәсіпкерлер құқы ғын қор
ғау кеңесінің төрағасы: 

– Былтыр біз Қамбаш көл
дері жүйесінен айырылып қала 
жаздадық. 1975 жылы да рия
ны бөгеп, шлюзбен реттеп оты
ратын «Бұрмақұлақ» су жүйесі 
қолға алынды. Осы жобаны қазір 
са лынғалы жатқан су қой ма ла
рымен бірге бастау маңызды дер 
едім. Себебі, ертең салынатын 
су қоймаларына су жиналған 
тұста Қамбаштың құрғап қалу 
қаупі жоқ емес. Бұдан бөлек, 
кәсіпкерлік саласына қатысты 
ұсынысымды да жолдасам. Үлкен 

инвестициялық жобалар респуб
лика деңгейінде бекітіледі. Бі
рақ, кә сіпкерлер мемлекеттен 
қаржыланды рылатын жобалар 
жайын толық түсіне бермейтінін 
байқап жүрміз. Бұл ретте кеңес 
мүшелері, ірі кәсіпкерлер қауы
мы ақпараттық бағыттағы жұ
мыс тарды кү шейтуге атсалысса, 

осы жобалардың өміршеңдігін 
бірлесе талқылыса деген ұсы
нысымыз бар.

Жауап: – Қамбаш көліне 
қатысты мәселемен таныспын. 
Өткен жылы жағалау 200 метр ге 
дейін төмендеген. Осыған бай ла
нысты тиісті зерттеу жұмыстары 
жүр гізілді, көлдің деңгейін ұс
тап тұруға мүм кіндік беретін 
жобаны жа сақтау жоспарда. 
Се бебі, Қамбаш көлі – ту ризм 

нің төрі, оның әлеуетін артты
руға бірлесе атсалысу қажет. 
Екінші ұсы нысыңызды тарқатсам. 
Кәсіпкерлікке қатысты ақпарат 
аз, бұл ретте тиісті басқармаларға 
нақты тапсырмалар жүк телген. 
Өңір тұрғындарының көбі мұнай 
саласында қызмет етсе, енді бірі 
ауыл шаруашылығында еңбек 
етеді. Дегенмен, кәсіпкерлікпен 
айналысудың маңызы айтар
лықтай. Ол үшін ынтаны арттыру 
керек, екі қолға бір күрек іздеген, 
кәсіп бастап, нәсібімді айырсам 
деген жанға қолдау таныту 
бірінші орында. Бұл бағытта 
биыл 500ге дейін жоба жүзеге 
асатынын алға тартамын, өткен 
жылы 200 жоба жүзеге асса, біз 
оған шамамен 80 адамды ғана 
тарта алдық. Ұмтылыс, ізденіс, 
бастауыш кәсіпкерлерге қолдау 
керек.

Талғат Телеубаев, облыстық 
қоғам дық кеңес мүшесі:

– Азықтүлік дүкендеріне 
бар сақ, сөреде көбіне солтүс
тіктен келген қа ра картоптар 
сатылымда. Бұл ретте сапаны 
көтеру, қадағалауды күшейту 
қа жет секілді. Сонымен қатар 
қазір аг роөнеркәсіп саласында 
күріш дақылына бөлінетін суб
сидия жеткілікті деңгейде. Бірақ, 
осы тұста біздің өңірде кластер 
деген түсінік қалыс қалып жат
қандай көрінеді. Мәселен, күріш 
сабағынан бірнеше өнім алуға 
болады емес пе?!

Жауап: – Пандемия кезінде 
өңірде картоп жеткіліксіз болды, 
өнім солтүстіктен арнайы жүк 
көліктерімен жеткізілді. Сон
да аталған мәселе күн тәртібіне 
шыққан болатын. Былтыр өңірде 
62 мың тонна картоп егіліпті. 
Алдағы уақытта да егіншілер 
өсімге жұмыс істейді. Екінші 
мәселе бойынша корей елінің 
тәжірибесін айтсам. Онда күріш
тен сапалы қағаз да, крахмал да, 
жем азығы, өзге де өнім түрлері 
дайындалады. Бізде де күріш 
егумен айналасатын кәсіпкерлер 
жеткілікті. Макарон шығарған 
аза маттар бар. Тың тәжірибелер 
ескерілетін күн алыс емес деген 
ойдамын.

Сайлаубай Жұбатырұлы, эко
лог жазушы:

– Гүлшара Наушақызы, бір 
жылға жуық уақыт көлемінде 
өңірде ауқымды істер атқарыл
ды. Жер қойнауындағы қазба 
байлық сарқылған тұста әрта
раптандандыру шаралары кө

ңілге се нім ұялатады. Мәселелер 
бар, бірақ олар кезеңкезеңімен 
шешілуде. Об лыста жіпке тізер 
жетістік аз емес, ол «Сыр – 
Алаштың анасы» деген сөздің 
бекер айтылмағанын айғақтап 
отыр. Алда да қасиетті Сыр 
бойында жемісті бастамалар 
жүзеге асады, өңірдің әлеуметтік
экономикалық ахуалы одан әрі 
арта түседі деген сенім мол.

Жауап: – Сайлаубай Жұбатыр
ұлы сеніміңізге алғыс білдіремін. 
Жа сыратыны жоқ, өңір экономи
касының негізгі проблемасы 
кен орындарының сарқылуы бо
лып отыр. Өткен жылы мұнай 
өндіру көлемі 17,3 процентке 
(960 мың тоннаға) азайса, биыл 
10,5  процентке қысқарады деп 
болжануда. Ал, өңірде уран өн
діру кө ле мінің 20 процентке  
тө мендеуі өнер кәсіптік өнім өн
діру мен қайта өңдеу көрсет
кішіне теріс әсер етті. Осының 
салдарынан құрамында уран 
бар шикі затты қайта өңдеу кө
лемі 28%ке қыс қарған. Мұнай 
мен уран өндірісінің тө мендеу 
сал дарын азайту үшін облыста 
кешенді шаралар қабылдануда. 
Прези дент Қызылорда облысы
ның экономи калық күрделі жағ
дайын ескеріп, Үкіметке қолдау 
көрсетуді тапсырды. Осыған орай 
біз өз тарапымыздан респуб
ликалық бюджеттен қаржылық 
қолдауды қажет ететін 110 жо
баны ұсынып отырмыз.

Сұрақжауапты қағазға 
түсіргендер

Назерке САНИЯЗОВА,
Айдана ЖҰМАДИНОВА,

Мөлдір ҚАЛЫМБЕТ,
«Сыр бойы».

Суреттерді түсірген
Бағдат ЕСЖАНОВ

БАЙЫПТЫЛЫҚ БАҒЫТЫМЫЗДЫ БЕКІТЕ ТҮСЕДІ
келелі мәселелерге кесімді жауап

ҚР Білім және ғылым министрі Асхат 
Аймағамбетов білім беру мәселелері 
бойынша техникалық және кәсіптік 
білім беру деңгейінің заңнамалық қам
тылуын айта келе, Facebook парақ
шасында Білім заңына енгізілген өз
герістер туралы хабарлама жасады. 
Министрдің «Енді студенттердің дуаль
ді оқыту жүйесі арқылы білім ал ған 
мерзімі еңбек өтілі ретінде есеп те леді. 
Бұл колледж түлектерінің жұ мысқа ай
тарлықтай тәжірибемен орна ла су мүм
кіндігін арттырады» деген тү сін дір
месінің негізінде теория мен тә жірибені 
ұштастыруға мүмкіндік беретін білім 
берудің дуальді оқыту жүйесін дамыту 
міндеті жатыр.

Қазақстанның Тұңғыш Президенті
Елбасы Н.Назарбаевтың Жолдауында 
23 жылда дуальді оқытуға негізделген 
техникалық және кәсіптік білім берудің 
ұлттық жүйесін қалыптастыру бүгінгі 
уақыт талабы екендігі айтылған бо
латын. АҚШ, Германия, Австрия, Швей
цария, Оңтүстік Корея және тағы басқа 
дамыған мемлекеттерде кеңінен қол
даныста жүрген бұл бағдарлама бо
йынша техникалық мамандықта білім 
алатын студенттердің дәрістерінің ба
сым бөлігі мамандықтарына сәйкес 
кә сіп орындар қабырғасында өтетіні 
белгілі.

Елімізде білім беру жүйесінің өзек
ті мәселелерінің бірі – заман тала
бы на сай білімді, білікті және ақпа
рат тық технологияны еркін түрде 
мең герген мамандарды дайындау. Қа
зір гі кезеңде кәсіптік білім беру сала
сын дағы әлеуметтік серіктестік білім 
беру мекемелерінің жұмыс беру шілер, 
жер гілікті атқарушы билік, еңбек пен 
қамту қызметтері, қоғамдық ұйымдар, 
сондайақ, жастарды кәсіби қалып
тастыру, аймақтық еңбек нарығын 
игеру үдерісіне қатысушы барлық 
тараптардың мүдделерін ескеріп, жүзе
ге асыруға бағытталған. Әлеуметтік 
серіктестік қарымқатынасқа мемлекет, 
өндіріс, кәсіптік және техникалық оқу 
орны қатысады.

Дуальді оқыту жүйесін оқу про
цесінде қолдану тәжірибесі бірқатар 
артықшылықтарын көрсетуде. Ол дәс
түрлі оқу түрлерінде кездесетін негізгі 
кемшілікті, теория мен тәжірибенің 
ара сындағы алшақтықты жояды. Бұл 
жүйенің механизмінде маманның жеке 
тұлғасына әсер ету, болашақ маманның 
психологиясын өзгерту орын алған. 
Оқушыларда білім алу мен дағдыға 
ие болуға деген үлкен мотивация, 
қажеттілік туындайды. Себебі, олар білім 
сапасының кәсіпорындағы қызметтік 
міндеттерін орындауына тікелей бай
ланысты екенін сезінеді. Соған сәй
кес оқу орны жұмыс берушімен тығыз 
байланыста болып, болашақ маман
дарға қойылатын талаптарды ескеріп 
отырады. Жұмыс берушілер де өз ке
зегінде кәсіпорынды мамандармен 
қамтамасыз ету мәселесін шешеді. 

Дуальді оқыту жүйесі бойынша оқы
ту білім алушылардың кәсіби білік тер 
мен дағдыларды, іскерліктерді ті ке лей 
жұмыс орнында меңгеріп, жанжақты 
кәсіби дамуына мүмкіндік береді. 
Түрлі жүйелердің, білім, ғылым және 
өндірістің өзара байланысын нығай
тады. Бұл тәжірибені оқу үдерісіне 
енгізу кәсіптік білім беру жүйесіндегі 
ма мандар даярлау сапасын арттырады.

Әлемдік тәжірибеге зер салсақ, Гер
манияда ірі кәсіпорындардың 90%і 
әрбір бесінші шағын өндіріс орны сту
денттерді оқуға қабылдайды. Онда 
оқудың негізгі шығындарын бизнес 
(шамамен 23 млрд еуро), мемлекет тек 
3 млрд еуро шығынды өтейді. Жұмыс 
күші нарығының 54%і дуальді оқыту 
бағдарламалары түлектері есебінен қа
лыптасады. Білім алушылардың 68%і  
оқу бітіргеннен кейін өз ком паниясында 
жұмысқа қалады. 

Италияда кәсіпкерлерге өздері 
оқытқан студенттердің кем дегенде 
50%ін қызметке алып қалуды міндет
тейтін заң қолданыста. Бразилия кә
сіп орындарына арналған мұн дай 
міндеттеме 515% аралығындағы сту
денттерді қамтиды. Ұлыбританияда 
2020 жылға қарай кәсіпорындарда 3 
млн оқушыға орын құру мақсаты қо
йылған. Мемлекет жұмыс берушілерге 
бір оқушы үшін 1500 фунт стерлинг 
мөл шерінде гранттар бөледі, бұған 
қыз  меткерлер саны 50ге дейінгі кәсіп
орындар ғана қатысты. 

АҚШта 16 жасқа толған жастарды 
техникалық мамандықтарға оқыту бо
йынша Apprenticeship2000 бағдарла
масы 1995 жылдан бері Солтүстік 
Ка ролинада жұмыс істейді. Тегін бағ
дарлама түлекке жылына 36 мың дол
лардан кем болмайтын жалақы алу
ға кепілдік береді. Дуальді оқыту 
Австрияда, Швейцарияда кең таралған. 
Нидерландыда ТжКБдегі дуальді оқы
ту кезінде алынған кредиттерді қайта 
есептеу ЖОО деңгейіне оңай өтуге 

мүмкіндік береді. Канадада оқушының 
білім алуына арналған салықтық несие 
жұмыс берушіге әр оқушыдан жылына 
5000 канадалық долларды қайтаруға 
мүмкіндік береді. Францияда жұмыс 
берушілер әлеуметтік қамтамасыз ету 
шеңберінде 1600ден 2200 еуроға 
дейінгі мөлшерде әр оқушының 
салық тық несиесінен өтемақы алуға 
құқығы бар. Ресейде жұмыс берушінің 
оқушыға және оны оқытуға жауапты 
қызметкерге жұмсалатын қаражаттың 
жарты бөлігі өтеледі. Мемлекет жұмыс 
берушілердің қатысуын ынталандырып, 
кәсіпорындарға қолайлы жағдай жасап, 
әрбір түлектің оқу орнын бітіріп шыққан 
соң жұмысқа орналаса алуына кепілдік 
берген жағдайда елде еңбек нарығында 
сұранысқа ие мамандарды даярлауға 
мүмкіндік туады.

Бұрын колледждердегі оқу бағдар
ламаларының мазмұны, оларды игеру
дің нормативтік мерзімдері білім беру
дің жалпыға міндетті стандарттармен 
анықталып, кәсіптік білім ұйымы жа
саған жұмыс оқу жоспарлары мен бағ
дарламаларына сәйкес жүзеге асы
рылып келсе, биыл бекітілген заңнамаға 
сәйкес колледждерге академиялық дер
бестік беріледі. 

Академиялық дербестік білім беру 
бағдарламаларының мазмұнын өзгер
туге, оқу мерзімін өзгертуге мүмкіндік 
береді, яғни, жалпы орта білімі барларға 
2 жылдан кем емес, техникалық және 
кәсіптік білімі барларға 1 жылдан кем 
емес деген әр біліктілік бойынша қа
таң бекітілген білім алу мерзімінің 
оқу ұзақтығы нақты білім беру бағ
дарламасына және қажетті оқу нәти
жесіне байланысты болады. Жаңа өз
ге рістерге сәйкес колледждер жұ мыс 
берушілермен келісе отырып, кәсіп тік 
стандарттар немесе нарық талаптары 
негізінде білім беру бағдарламаларын 
әзірлеп, оны ҚР БҒМ бағдар лама
ларының тізіміне қосып, соған бай ла
нысты кадрлар дайындайды. 

Техникалық және кәсіптік білім бе
ру ұйымдары оқуөндірістік шебер
ханаларда, оқу полигондарында, оқу 
шаруашылықтарында, жұмыс беру ші
лер жүргізетін өндірістік оқыту про
цес терінде, сонымен қатар оқудан 
тыс уақыттарда өндірістік және ауыл
шаруашылық, халық тұтынатын тауар
лар өндіргенмен оларды өзіндік құнына 
сәйкес бағамен сата алмайтын. Сондай
ақ, қызмет көрсету мамандықтары 
бо йынша ақылы қызмет жасау мүм
кіндіктері де шектеулі болды. Ендігі 
жерде колледждер ақылы негізде 
қызмет көрсетіп, дайындаған бұйым
дарын мамандықтардың материалдық
техникалық базасын жетілдіруге бағыт
талған қаржы көзіне айналдыра алады. 

Жоғары оқу орындарына қарасты 
кол ледждер коммерциялық емес ны
сандағы заңды тұлға мәртебесінің 
болмауы салда рынан бюджет есебінен 
кадрларды даярлау үшін мемлекеттік 
тапсырыс ала алмайтын. Сондықтан, 
мемлекеттік тапсырысты да жалпы та
лаптар негізінде белгілеу қажет. Жаңа 
түзетулерге сәйкес бұл мәселе оң 
шешімін тапқанмен мемлекеттік тап сы
рысты ұйымның маман дайындау мүм
кіндіктеріне, ерекшеліктеріне қарай 
бөлген дұрыс. 

Сонымен қатар, колледждер инсти
ту цио налдық аккредиттеуден өткен
де мемлекеттік тапсырысты алуға ұм
тыл ған әрбір маман дық бойынша да 
маман дандырылған аккре диттеуден 
өту ге міндетті болатын. Бұл бір жағы
нан аккредиттеу стандарттарының та
лаптарына сәйкес қосымша жұмыс
тардың көбеюіне алып келсе, екінші 
жағынан білім беру ұйымдарынан  қыр
уар қаражат талап етеді. Бұл шығын 
мемлекеттік тапсырыспен оқитын білім 
алушыларға берілетін қара жаттың 
ішін де қарастырылмағандықтан, сал
мақ ұйымның қаржысына түседі. Осы 
жағдайдың себебінен көптеген кол
ледждер үшін мемлекеттік тапсырыс 
қолжетімсіз болып қала беретін. Мем
лекеттік тапсырысқа қатысты аккре
диттеу талаптарының алынып тасталуы 
техникалық және кәсіптік білім беру  
жүйесіндегі оңтайлы өзгерістің басы 
ғана. 

Еңбек нарығының сұранысына сай 
білімді де білікті және жұмыс орын
дарында талап етілетін құзыреттерді 
меңгерген болашақ мамандарды даяр
лауда білім берудің икемді, бейімделгіш 
жүйесі ғана заман талабына сай қызметін 
жалғастыратын болады. Сондықтан 
мұндай заңнамалық реттеулер мен оң 
өзгерістердің білім саласында жиі орын 
алғаны абзал.

Бахытхан ӘБДІКӘРІМОВ, 
И.Әбдікәрімов атындағы 

Қызылорда аграрлық-техникалық 
жоғары колледжінің директоры, 

физика-математика ғылымдарының 
докторы, профессор

Кәсіптік-техникалық білім беру 
жүйесінің тарихы 1940 жылы 2 қазанда 
жарияланған КСРО Жоғарғы Кеңесі 
Президиумының «КСРО Мемлекеттік 
еңбек резервтері туралы» Жарлығынан 
бастау алады. Сонан бергі 80 жылда 
бұл жүйе сан алуан қайта құрулар мен 
өзгерістерден өтті. Осы кезеңде кәсіптік 
білім беру ұйымдары экономиканың 
барлық дерлік салаларына сан мыңдаған 
білікті техникалық және қызмет көрсету 
мамандарын даярлады. Бүгінгі күні 
техникалық және кәсіптік білім беру 
ұйымдарының алдында жаңа әлеуметтік-
экономикалық ортаға қажетті сапалы, 
білікті мамандар даярлау, мазмұны 
жаңартылған білім беру қызметін 
қамтамасыз ету үшін нормативтік-
құқықтық  құжаттар базасын жетілдіру 
қажеттілігі туындауда.

ТЕОРИЯ мен ТӘЖІРИБЕ 
ҰШТАСТЫҒЫ

Жасымыз ұлғайғанымен, балалық 
бал дәуренді өткізген ауыл көз ал
дымда. Өмір есігін ақбас толқындары 
жарыса жүйткіп жататын Арал теңізі 
жағасындағы 90 жылдық тарихы бар 
«Бірлестік» ауылында ашқанмын. Көк 
теңіз толқындарының гүрілі, алып 
кемелердің айқайы әлі күнге дейін 
құлағымыздан кетпейді. 

Көнекөздердің айтуынша, 1930 
жылы он елді мекеннен Тастүбек, 
Қарабұлақ, Кішіқұм, Сарықұм, Үш
шоқы, Мергенсай, Жалаңаш, Дәкі, 
Сарышығанақ, Сарышоқыдан «Бірлес
тік» атты жаңа шаңырақ бас көтереді. 
Алғашқы колхоз басқармасы болып 
Балымбет Домбаев жұмыс істеген. 
Теңіз жағасында болғандықтан ата
кәсіп балық аулау болған, төрт түлік 
мал да өсірген.

1934 жылы «Бірлестік» колхозы 
қайта ірілендіріліп, үш елді мекеннен 
тұратын, кезіндегі «Мирзоян» кейінгі 
Жамбыл атындағы колхозы құрылады. 
Ал, 1960 жылы «Бірлестік» пен «Жам
был» колхозшылары бірігіп, Жамбыл 
атындағы балық колхозы болып қайта 
ұйымдастырылған. Осы колхозды 
бас қарып, елхалықтың несібесін 
мо  лайтуға өзіндік қолтаңбасын қал
дырған айтулы атаағаларымыздың 
есімін атамаса болмас. Тізбелеп айтар 
болсам, 19281932 жылдары Домбаев 
Балымбет, 19321934 жылдары 
Үмбетов Иса, 19341935 жылдары 
Сәрсеев Ысқақ, 19351936 жылдары 
Ранов Әмел, 19361938 жылдары 
Демесінов Мақсұтқали, 19381942 
жылдары Жантекеев Әбжан, 1942
1946 жылдары Құдайбергенов Қал
жан, 19461950 жылдары қайта дан 
Жантекеев Әбжан, 19631988 жыл
дары Жүсіпов Әбдіқали, 19881995 
жылдары Сейітов Сүйеубай болса, 
19961997 жылдары колхоз басқарма 
төрағасы, ал 19972003 жылдары 
коо ператив төрағасы, 2003 жылдан 
бері Мергенсай ауылдық округінің 
әкімі Құтманбетов Марат қызмет 
жасап келеді. «Жамбыл» өндірістік 
кооперативінің төрағасы Әленов 
Табын. 

Мергенсай ауылдық округіне қа
расты «Тастүбек» колхозы 1941
1948 жылдары «Миллионер колхоз» 
атанған. Оның басқарма төрағасы 
Бақыт Рысқалиев Социалистік Ең
бек Ері атағын алған. Сондайақ, 
ба лық ау лаудағы ерен еңбегі үшін 
Сапаров Әбіш пен Ахметов Жанғали 
«Еңбек Қызыл ту», ал Зұлқарнаев 
Қожабай «Құрмет белгісі» орденімен 
марапатталды.

Сонау 1970 жылдардың орта шені 
болатын. Алланың жазмышы бо лар, 
Теңізана тартылып бара жатты. Алып 
кемелер мен ескекті қайықтар теңіз 
жағасында, қайырлап қалды. Кемелер 
біздің ау ыл іргесіндегі «Сарышығанақ» 
тү бегіне жинақталып, қайырлаған ке
мелер музейі пайда болды. Ондаған 
кеме тұрған осы «Сарышығанаққа» 
еліміздің түкпіртүкпірінен ғана емес, 
шетелдік азаматтар да ат басын бұрып, 
қайырлап қалған кемелердің келбетін 
көріп, күңіренген дауыстарын естіп 
бас шайқасатын.

Теңіз суы тартылып, азаюына 
байланысты тұздана бастады. Осыдан 
да ақшабақ пен тыран, тісті мен сазан, 
ақ балық пен жаян, қаяз бен бекіре 
балық жоғалды. Атакәсіптен айрылған 
балықшы ауылы тұрғындары тұрмыс
тіршіліктің тауқыметін тартып, тұз 
бен құм көшкіні астында алмағайып 
күн кешті. Арал аймағының өзге 
ауыл тұрғындары тіршілік қамы үшін 
басқа жаққа үдере көшіп жатты. 
Оны айтасыз теңіз жағасындағы 
«Ауан», «Ұялы» елді мекендері тып
типыл болған еді. «Бірлестік» ауылы 
тұрғындары тіршілік тауқыметін 
тарт  са да келешекке күдікпен емес, 
үміт пен қарап, бірдебір шаңырақ 
іргесін көтерген жоқ. Бір өкініштісі, 
«Сарышығанақ» тұйығы тартылып 
кетті, болса да балық жоқ. 

Не істеу керек? Амал жоқ, тіршілік 
үшін ауыл балықшылары үш мың 
ша  қырым қашықтықтағы «Балқаш» 
көліне барып, 67 айлап жатып балық 
аулайтын. Одан елімізге тоқырау 
келіп жетті. Аралдық балықшыларға 
Балқаш көлінен балық аулауға тоқтам 
жасалды. Ауыл тұрғындары тұрмыс 
тауқыметін қайта тарта бастады. Төрт 
түлік мал да күрт азайды. 

Ауылдастарымның теңізананың 
ақ сүтін қайта емуіне, атакәсіп – ба лық 
аулаудың мүрдем кетпеуіне сү белі 
үлес қосқан даниялықтардың дар
хандығына айтар алғыстары шексіз. 
1991 жылы даниялық дархан жігіт Курт 
Бертелсен Кристенсен аралдықтарды 
өз көзімен көру үшін ат басын бұрды. 
«Балықшыдан балық шыға» жобасы 
өмірге келіп, бертін келе «Каттегаттан 
Арал теңізіне дейін» халықаралық 
датқазақ жобасы бастау алды. Бұл 
жобаның басты мақсаты – балық 
аулауды ұйымдастыру, теңізге мұнда 
бұрынсоңды болмаған камбала ба
лығын жіберу болды. Сол 1986 жыл
дан 2006ға дейін, яғни он жыл бойы 
даниялықтар жіберген камбала ба
лығын пайдаландық.

1991 жылы еліміз Тәуелсіздік 
туын көтерді. Елбасының тікелей 
бас  тамасымен Кіші Аралды қайта 

оралтатын «САРАТС» жобасы өмірге 
келіп, аралдық балықшылар қуаныш 
құшағына кенелді. «Көкарал» бөгеті 
салынып, Кіші Арал жағаға жақындай 
бастады. Қайырлаған қайықтар теңіз 
төскейіне қайта шықты. Теңіз төс
кейінен ақ шағалалар шаңқылы қайта 
естіліп, сазан, тісті, шортан, ақбалық, 
тыранторталар қайта тіріліп, ел несі
бесін молайта бастады. Аралда балық 
өңдеу зауыттары салынып, бүгінде 
балық өнімдері елімізге ғана емес, 
шет елдерге де жіберіліп жатыр. 

Ал, біздің Мергенсай ауылдық 
округіне қарасты елді мекендерде 
балық аулаумен «Жамбыл» өндірістік 
кооперативі, «Аста» жауапкершілігі 
шектеулі серіктестігі, «Бақыт» ша
руа қожалығы айналысады. Тастү
бек елді мекенінде «Бақыт» шаруа 
қо жалығы балық қабылдау, мұздат
қыш орталығын салды. «Аста» жа
уап кершілігі шектеулі серіктестігі 
Жала ңаш ауылынан балық қабылдау 
орта лы ғының іргесін көтеріп жатса, 
«Жамбыл» өндірістік кооперативі Ақ
шатау елді мекенінен балық өсі ретін 
инкубациялық цех салып, жұмыс жа
сауда. Отызға тарта жеке кәсіпкер 
әртүрлі кәсіпті нәсіп еткен.

Cөз орайы келгенде 90 жылдық 
белеске жеткен ауылдың әлеуметтік 
жағдайына да сәлпәл шегініс жаса
лық. Ауылдағы №58 орта мектеп 
аудан аумағындағы іргелі білім ор
даларының бірі саналады. Мектеп 
1934 жылы есігін ашып, алғашқы 
мұғалімі Шайбасов Дөңес есімді 
азамат болған. 1937 жылы «Жалаңаш» 
орталау мектебі болса, 1975 жылы 
орта мектепке айналып, 1977 жылы 
өзінің алғашқы түлектерін ұшы рады. 
Мектепті әр жылдары Әбдіғап пар 
Пірмағанбетов, Асылбай Табанов, 
Дүйсенғали Қожасов, Дариға Зима
нова, Қожамұрат Ранов, Шәден 
Өтегенов, Құлекен Шаңқұлов, Сақтап
берген Саражов сынды ұлағатты 
ұстаздар басқарды. Бүгінгі мектеп 
директоры Әбдіхамит Имағанбетов 
есімді азамат. Айтқандай, осы ауыл
дан талай тектілерді тәрбиелеген 
ұлағатты ұстаздар марқұм Әбдірейім 
Есендіков, Әнес Имағанбетов, Орын
бике Базарбаева, Аққали Әбілов, 
Мұқаш Талдиев, Жандәулет Кәрібаев, 
Алдариза Жолдасов, Қартбай Иман
баевтар мен бүгінде зейнет дема
лысында жүрген Н.Дәрібалаева, Қ.Қа
зы мұратова, Ә.Әбіловтердің ардақты 
есімдерін атап кетпеске болмас.

Осы киелі шаңырақтан түлеп 
ұшып, еліміздің түкпіртүкпірінде 
қыз мет етіп, шапағаттары көпке ти
ген азаматтар аз емес. Атап айтар 
болсақ, Арал аудандық партия коми
тетінің бірінші хатшысы болған қо
ғам қайраткері Қуатжан Досжанов, 
«Аралтұз» комбинатының ас тұзын 
елімізге ғана емес, кезіндегі Кеңес 
Одағы елдеріне жөнелтуде ерлікпен 
парапар еңбек еткен Сейітжан Дос
жанов – осы топырақтың тума лары. Ал, 
ауыл азаматы Имат Сейітов еліміздің 
бірнеше облысында проку рор болса, 

Әділбек Әйімбетов Арал аудандық 
атқару комитетінің төрағасы, облыстық 
партия комитетінде жауапты қызметті 
абыройлы атқарды. Сондайақ, кезінде 
облыстық тұтынушылар одағын бас
қарған Жәдігер Орақбаевқа, об
лыстық «Бакалейторг» мекемесінде, 
бертін келе облыстық мекемелерге 
басшылық еткен, Тасбөгет кенті әкімі 
болған Әбжәми Құтманбетовке, құ
рылыс саласының басшылығында 
болған Қилыбай Оқашевқа, Кәрібоз 
Боздақовқа ауылдастарының айтар 
алғыстары шексіз. Сондайақ, осы 
білім ордасынан тәлімді тәрбие, білікті 
білім алған Кариев Сабыр – педагогика 
ғылымының докторы, Халықаралық 
информатика академиясының акаде
мигі, Нұрдәулетова Бибайша фи
лология ғылымының кандидаты болса, 
Бозымов Темірхан – ауыл шаруа
шылығы ғылымының кандидаты. Айт
қандай, соңғы екі жылда екі бірдей 
мектеп түлегінің «Алтын белгі» иегері 
атануы да тектентек болмаса керек.

– Ауылымыз, – дейді әңгіме үс
тінде Мергенсай ауылдық округінің 
әкімі Марат Құтманбетов, жыл өткен 
сайын өсіп, өркен жайып келеді. 

154 отбасында 840 адам тұрады. 
Олардың тұрмыстір шілігін жақсарту 
мақсатында атқа рыл ған ауқымды 
істер етек жайып келеді.

1993 жылы ауылымызға «Арал
Сарбұлақ» топтық су желісі тар ты
лып, әр тұрғын үйге таза ауызсу тегін 
жеткізіліп берілді. 20032005 жыл
дары Елбасы Жарлығымен «Ауыл 
жылдары» жарияланып, осыған орай 
жас мамандарға 10 тұрғын үй, асар 
әдісімен жаңа мектеп ғимараты, 2014 
жылы 90 орындық типтік балабақша 
ғимараты салынды. Ал, 2015 жылы Ұлы 
Отан соғысының 70 жылдығына орай 
майданнан оралмаған боздақтарға 
қойылған ескерткіш тақтасы жа ңар
тылса, 2016 жылы «Бақыт» ша руа 
қожалығы өз қаражатымен «Тас тү
бек» елді мекеніне бастауыш мек
теп ғимаратын салып берді. 2017 
жылы ауылдағы медициналық пункт 
ғимараты жаңадан салынып, пайда
лануға берілді.

Жақында туған топырағыма ат 
басын бұрғанмын. Ауыл іргесіндегі 
төбешікке шыққанда түтіні түзу 
шыққан ауылым менмұндалап тұрды. 
Теңіз табанына көзім түскенде көңіл, 
шіркін, қобалжып сала берген. Десе 
де, «Араланам келе жатыр ғой» деген 
сенім сабама қайта түсірген. 

Әдеттегідей ауыл ақсақалдарымен 
амансаулық сұрасып, ашықжар
қын әңгімелесудің сәтін салды. Ауыл
дың абыз ақсақалы, кезінде «Көк 
теңізге қожадай, Зұлқарнаев Қо
жа бай» деп аты өлеңге айналған 
байырғы балықшының бүгінде 90 
жастың төрінен орын алып, немере
шөберелерінің қызығына кенеліп 
отырған жайы бар екен. Қауқары 
қайтпаған қайраткер дерсің. Әңгімесі 
қандай?!

– Айналайын, біз жасарымызды 
жасадық, асарымызды асадық, – деп 
әңгіме жібін сабақтады Қожекең, – 
Ауылымыз ажарланып келе жатса 
да, ұрпаққа аманатым бар. Айтар 
болсам, 2017 жылы басталған «Арал
Жалаңаш» бағытындағы автожол үш 
жылда салынып, пайдалануға бе
рілуге тиіс болатын. Өкінішке қарай, 
осы үш жылда 60 шақырым жолдың 
бар болғаны он шақырымы ғана тө
селіп, соңы аяқсыз қалып отыр. Содан 
да көктем, жаз айларында ауыл тұр
ғын дары бітпеген жолдың азабын 
тартуда. Бұл – бір.

Екіншіден, ауыл тұрғындарының 
асыраушысы – төрт түлік мал. Бүгінде 
ауылымызда жеке қожалықтардың 
4833 бас малы бар. Аяқсудың жоқ
тығынан басбасымызға құдық қазып, 
төрт түлікті суғарып отырған жағ
дайымыз бар. Содан да мал суғаратын 
ұңғыма (скважина) аса қажет. Мына 
бізбен көрші қоныс тепкен «Тас
түбек» ауылы тұрғындары аяқсу емес, 
ауызсудың да азабын тартып отыр. 
Осы бір толғақты мәселелердің айты
лып жүргеніне ондаған жылдар өтсе 
де, қозғалыс жоқ.

– Менің де айтарым бар, – дейді 

зейнеткер, «Алтын алқа» иегері 
Балзира Тілеужанова. – Біздің ауыл
дың 900ге тарта тұрғыны бар. Ауы
лымыз Арал қаласынан 60 шақырым 
қашықта қоныс тепкен. Содан да 
қалаға барып, дәрігерлерге қара лу 
оңайға соғып отырған жоқ. Ауылы
мызда бір ғана дәрігер. Қалаға жет
кізер жедел жәрдем көлігі оң шешімін 
табар деген ойдамыз.

Біздің елді мекендегі оқушылар 
саны 200ден астам. Аллаға шүкір, 
жылдан жылға ауыл тұрғындарының 
саны артып, бүлдіршіндер қатары 
көбейіп келеді. Асарлатып салынған 
мектептің бүгінгі жайкүйі ертеңгі күн
ге төтеп бере алмасы анық. Демек, 
заманауи талапқа сай жаңа типті 
мектеп қажетақ.

Тоқсан жылдық белеске көтеріл
ген ауылымның жоғарыдағы толғақ ты 
мәселелері алдағы уақытта өз шешімін 
табарына мен бек се німдімін. Туған 
жердің түтіні түзу шықсын, алтын 
бесігімнің келешегі кемелдене берсін.

Еркін ӘБІЛ,
жазушы-журналист

ТЕҢІЗБЕН ТІЛДЕСКЕН, 
УАҚЫТПЕН ҮНДЕСКЕН АУЫЛ

Арал ауданы Мергенсай ауылдық кеңесіне қарасты Жалаңаш ауылы Арал теңізі 
жағасына қоныс тепкен. Бұл ауылдың іргетасы 1920 жылы қаланған. Бүгінде ажарлы да 

базарлы ауылға айналған құтты мекеннің 90 жылдық тарихы бар.
Теңізбен тілдескен, уақытпен үндескен ауыл топырағынан есімі елге танымал талай 
текті тұлғалар нәр алған. Осыған орай қарымды қаламгер, жазушы-журналист, осы 
ауылдың тумасы Еркін Әбіл туған топырағының тарихы жайлы «Теңізбен тілдескен 

ауыл» атты деректі хикаятын жарыққа шығармақ. Тарихи-танымдық кітапта киелі мекен, 
оны өркендетуге үлес қосқан азаматтар жайлы әңгіме қозғалады. Қазақстанның түкпір-

түкпіріндегі түлектер дерегі мен ауылдың 90 жылдық тарихы баяндалады.
Төменде осы кітаптан үзінді беріп отырмыз.

Әлібек зейнет жасына жақын даған. 
Мұндайда адам қиялға  бе рілгіш болады 
екен. Өткен-кет ке нін таразылағысы келе 
ме, қалай? Балалық алтын шақтың орны 
өз алдына ғой. Дегенмен, оқу бітіріп, 
кәсіпті бастап, қызығы мен қиындығы 
мол болмыстың иірімді, жылдам ағы-
сына секіргесін басталады екен небір 
уақиғалар.

Қаладағы мекемеге қызметке тұрған. 
Мұнда институтта бірге оқы ған Бекнияз 
да бар екен. Ол жоғары оқу орнын 
бітірісімен осында. Жұ мысқа ысылып 
қалыпты. Өйткені, оның оншақты жыл 
үлкендігі бар және одан бұрын да 
өндірісте біраз шыңдалған. Көп ұзамай 
Бекнияз бөлім меңгерушілігіне көтерілді. 
Бірсыпырасы осыған таңданды. Өйткені, 
бұл азаматтың мінезі тіктеу еді. Өз 
айтқаны болмаса, жұрттың алдына түсіп 
емпеңдей бермейді. Ұзын бойлы. «Бойы 
сырықтай неме илікпейтін бәле, онымен 
келісу бір күш» деп баяғыда Бекнияздың 
әкесі жөнінде айтып отыратын сөзі қазірге 
дейін Әлібектің есінде.

Әлібек терең білімімен көзге түсті. 
Мұның тағы бір жағымды қасиеті бар-
тұғын. Ол өзгемен жылдам тіл табысып 
ымыраласатын, көнтерлі мінезді. 
Істегеніне жылға жетпей бұл да бөлім 
жетекшілігіне биіктетілді. Бірдейсің, 
қабілетің де сондай дегенге ол заманда 
да көне қоймағандар оқшауланған. Алға 
ұмтылған. Көпке пайдасын келтірмекші 
болған. Әрине, өзінің қамын да күйттемей 
қалған жоқ. Солардың ішінде Әлібек те 
бар. Бөлімнің бұрынғы жұмысын талдап, 
оны жақсарту бағытында біраз ізденіп, 
талаптанып дайындаған ұсынысын 
басшылыққа өткізді. Жоғары жақ 
мұны бөлімдер мәжілісіне сараптауға 
жіберді. Міне, сол күн де жетті. Барша 
бөлім меңгерушілері мен қатардағы 
қызметкерлер үлкен бөлмеде. Әлі бекке 
сөз тиді. Жаңалығын баяндады. Жаман 
шықпаған сияқты. Сұрақтарға да жауап 
қайырды. Енді нағыз талқыға түсетін сәт 
те келді. Орнына отырды. Сәл қобалжулы. 

– Бұл ұсыныстың нақты ісімізге көмек 
көрсетер жерін көріп тұрған жоқпын. 
Жалпылама айтылған сөз дер ден өзге 
тілге тиек етері жоқ. Сондықтан, осы 
түсініксіз жұмысты қолдауға қарсымын, – 
деді бірінші сөйлеуші.

– Әдетте өндіріске жағымды әдісті 
ұсыну алдында ол ұзақ уақыт сынақтан 
өтуі қажет. Бұл – даусыз қағида. Әлібек 
мырза осы турасында мандытып ешнәрсе 
айтпады, өйткені, ондай мәліметтер 
жоқ. Осыған бай ланысты мен ұсынысқа 
қарсымын, – деп ойын жалғастырды 
екінші бөлім жетекшісі.

Әлібектің ұнжырғасы түсті. Мүлде аң-
таң, себебі, осылардың барлығы өткенде 
екеу-ара пікірлескенде мұның ойын 
қалтқысыз қолдаған. Әріптестер пиғылын 
түсінбей іштей қатты әлек. Оның қазіргі 
күйі екіесті қатынына ренжіген жуастау 
сиыршы маңдайынан айырмен салып 
қалған баспақтың жағдайымен шамалас 
еді. Енді қайтсін, үш ұйықтаса күтпеген. 
Амал жоқ, шыдау керек! Басшының 
рұқсатымен келесі азамат алға шықты. 
Өзге лажының жоқтығынан Әлібек оған 
жалтақтай берді. Бірақ, іс насырға шапты.

– Нақты зерттеулер орындал маған. 
Әлібек мырзаның құр ой-тұжырымдары 
ғана көзге ілінді. Одан әрі ұсыныс нақты 
дәлелденіп, пы сықталмаған. Жұмыс шикі, 
сондық тан оңды пікір айта алмаймын, – 
деп қарап тұр үшінші азамат.

Жаңағы жаңағы ма, енді Әлібектің 
мүлдем салы суға кетті. Қараторы жігіттің 
реңі қоюланып, түтігіп тұр екен. Ол 
Әлібекке көз тоқтатып, қолдағандай сәл 
жымиып: 

– Тағы кімде пікір бар? – деді. 
Баршасы төмен қарап қапты. Құдды 

бірінен-бірі қымсынып, қысы лып, ұялып 
отырғандай. Басшы ойлы жанарымен 
алдындағыларды және жәймен шолып өте 
бергенде, орнынан Бекнияз қозғалды.

– Әріптестерім ұсынылған мәсе ленің 
анық-қанығына түсінбей жатқан сияқты. 
Бүгін ортамызда сөйлеген Әлібек төтеннен 
келген жоқ. Бұрын да осы отырған 
төрт-бесеуіміз бұл мә селе төңірегінде 
хабардар болып, пікір алысқанбыз, – 
деді Бекнияз. Ол асықпай сөйледі. Үні де 
мығым. Мәселені жетік білетіні көрініп-ақ 
тұр. Ұсыныстың пайдалы тұстарын тайға 
таңба басқандай қоңыр дауыспен жайып 
салды. Соңында: «Осындай оңды жобаны 
қолдамасақ, несіне маман атағына ие 
болып жүрміз?!» деп сөзін доғарды.

Мынадан кейін Әлібек есін жинай 
бастады. Шынына келсе, Бекнияздың қол-
дауын күткен жоқ еді. Кешеге дейін оған 
шамалы сақтық күмәнмен қарап келгені 
рас. Осыған негіз де жоқ емес. Оның есіне 
сонау алыста қалған студенттік өмірдің 
сәті түсе кетті. Институтты бітіруші бір топ 
жас автобус ішінде. Көңілдері көтеріңкі. 
Олар сүйтпей жүретін бе еді? Бұл жолы да 
солай. Қызық болғанда, көлік ішіндегі екі-
үш ересек кісілер бір-бірімен шатасты. 
Осыны барлығы көріп келеді. Пысықай 
екеуі момақандауын тұқыртып барады. 
Бәрі де масаңдау. Үйреншікті көрініс. 

Заман солай. «Бәлесінен аулақ» деп 
өзге жұрт килігіп араласпайды. Одан әрі 
шыдай алмай, Бекнияз жанжалға ұрынды. 
Шатақ пен пәле қорасына ойланбастан 
қойып кетті. Зәбір көрген азаматқа 
жақтасты. Бұлар Бекниязға болысты. 
Төбелес қыза түсті. Сөйтіп, түгелдей 
мілисаның құрығына ілін ді. Енді ғана 
бітірейін деп тұрған оқуынан шығып қалу 
қаупі төнді. Баршасы бір түннен кейін 
босатылды. Бекнияз абақтыда бақандай 
үш күн жатты. Әйтеуір, әупіріммен оқудан 
шығудан аман. Бірақ, барлығы оқу орнына 
әйгілі болды. Сол күндері бәрі мұны 
кінәлап күстаналады. Олардың арасында 
Әлібек те бар еді. Дәл казір ойы өзгерген 
сияқты. Бекнияз ағасының мінезін енді 
түсінгендей.

Басшы орнынан көтеріліп:
– Несін жасырайын, мен қазір екіұшты 

сезімдемін. Бізде көп уақыт істемесе де, 
өндірісімізді терең ұғы нып, оны алға 
жетелеуге ба ғыт талған нақты жол көр-
сететін азамат бар екені қуантты. Әр 
нәрсені уақытылы және әділ бағалау оңай 
емес, әрине! Қолда барымызды мықтап 
қадірлеуге, ұтымды іске асыруға дайын 
болуы мыз қажет. Бекнияз мырзаға да мол 
ризашылығымды білдіремін! Жақ сыны 
қателеспей танып, дер кезінде құрметтеу 
де – сауапты іс. Осы жобаны қолдамаған 
азаматтардың түп мәнісі түсінбегендіктен 
бе, әлде өзге себептен бе, оны олардың 
өзде ріне қалдырамын, – деді.

Бір қызығы Бекнияз Әлібектің ойына 
келмеген қосалқы ерекше ліктерді ашып, 
ұсыныстың салмағын өсіре түсті! Мұның 
себебі Бекнияздың бұлардан гөрі жарық 
дүние есігін ертерек ашып, өмір сырын 
көбірек білгенінде ме екен? Әлібек іштей 
тәнті. Оның сөзі мықты қолдау болды. 
Өзгелер мұны екеуінің бірге оқығандығы 
мен жерлестігіне жапты. Қазір оның 
ойына әкесінің: «Аштықта берген бір үзім 
нан» дегені түсе кетті. Ойламаған жерде 
осындай ірілік жасау шынымен аштықта 
берген бір үзім наннан кем болмады. 
Жұртқа білдірмей Әлібек көзінің астымен 
Бекнияз ағасына жанарын аударды. 
Шілденің аптапты күні түстен кейін салқын 
көлеңкеде тыныстап, маужырап оянып, 
мұздай сумен шайынғанындағыдай бірден 
ширап сала берді. Дарияның таяз құмына 
аңдамай қайырлап қалған лақаның құй-
рығынан шалшықтап келіп, жалаңаш 
қолымен ұстап алған баланың уысынан 
бір бұлқыныспен оп-оңай шыққанындай, 
әріптестерінің орынсыз сынынан алаңсыз 
ажырап, мүлде серги түсті.

– Тағы сөйлеушілер бар ма? – 
деді басшы. Жұртта үн жоқ. Үн түгілі 
бастары төмен салбыраған. Кінә ларын 
мойындағандай. Сол за манның жазыл-
маған тәртібі бар еді. Басшының қоры-
тынды сөзінен кейін жүрек жұтқандар 
болмаса, сөз тоқтайтын. Жетекшінің 
сөзі не ден қоятын. Артық кетпейтін. Бұл 
жолы да солай болды. Әлібектің ұсынысы 
қабылданды.

***
Қоғамға бұл дерттің сіңгені сонша, 

сол кездегі жастар досының дүкеннен 
отыз тиындық беторамал алғанын көрсе, 
«жу» деп қолқалайтын. Ол да соған бірден 
көнетін. Қаладағы, мейлі ауылдағы кез 
келген жиын онсыз өтпейді. Бұл ұжымдағы 
жағдай осыдан көп алшақтамапты. Құ-
рығанда аптасына бір рет жұмыс аяғында 
қызметкерлер бас қосып, «жақсы» суды 
жұтып, көңіл көтереді, қызу пікірлеседі, 
жақындасады. Сон дай бір отырыста екі 
бөлім басшысы шатасып, ерегісті. Біреуі 
– Бекнияз. Әңгіме қыза бере екіншісінің 
құй тырқы сұрағы бәрін бүлдірді. Әлгі 
азамат осындай мінезімен әйгілі еді. Ылғи 
жанындағыларды мінеп, сынап отырмаса, 
көңілі көншімейтін. Арандатушылық та 
жоқ емес ойында. Осыған дейін мұның 
айы оңынан туып келген. Адамына кез 
болмай жүр екен. 

– Әділдік пен шындықты қор ғайтын 
арамызда азамат бар. Бірақ, соны ол 
әрдайым өз пайдасына жақсы шеше 
біледі, – деп ортаға тас лақ тырды. Жұртта 
үн жоқ. Баршасы Бекниязға қарап қапты. 
Бекнияз жәймен жаңағыға мойын бұрды.

– Түсінбей қалдым, сен не деп 
сандырақтап отырсың?! – деді ол.

– Менікі сандырақ емес, шындық. 
Өйткені, сол адам әрқашан өз қамын 

күйттейді, түптің түбінде оның ой лағаны 
әділдік емес, өзінің жеке қамы! –деп 
жауап қайырды әлгі.

– Сен тарпаң, жалтарма, кімді мазақ 
қылмақшысың татау неме! Ер болсаң айт 
соны дәл қазір, – деп Бекнияз орнынан 
тұрды.

– Көкек өз атын шақырады де гендей, 
мықты болсаң, өзің тап кімді меңзеп отқа-
нымды, – деді арандатушы. Жұрт осыған 
ду күлді. Осы ретсіз күлкі қамшы болды 
ма, Бекнияздың түрі бұзылып  қатты 
ашуланды, ананың жағасына жар масты. 

– Менің бір сілтегенімнен қал майсың! 
Бірақ, саған қол жұмсап, былғанбаймын! 
– деп, Бекнияз оны итеріп жіберді. 
Ол тәлтіректеп, құ лауға сәл-ақ қалды. 
Бекнияз сөзін жалғады. 

– Сендер жаңа мынаның сан дырағына 
күлдіңдер-ау! «Жігіттер, ойын – арзан, 

күлкі – қымбат» дегенді әлі естімепсіңдер! 
Арзан күлкіге ынтықсыңдар! Ауру 
адамның өкпесін құрт күнде үңгіп жеп, 
қарайтып жат қандай, мынаның іріткі, 
шіріген сөзі сендердің саналарыңды 
аямай кертіп, мүжіп, бірлікке, жақсылыққа 
ұмтылған ниеттеріңді кеміріп жатыр. Соны 
сендер білесіңдер ме?! Білмейсіңдер! 
Әйтпесе, бос күлкіге үйір болмас едіңдер! 
Бар болғандарың осы. Май дасыңдар. 
Сезім-саналарың ұсақ. Сендердің ой-
сыз күлкілерің мы н аған керек. Бұлар 
сол заматта өз дерінің зымиян істерін 
орындап, сендер сияқтыларға көрінбес 
тұза ғын құрып қояды. Соған ерте ме, кеш 
пе түсесіңдер, түсіп жатсың да. Ал, мынау 
сияқтылар соған риза, өйткені, бұларға осы 
керек. Бұларға адамдардың тату болғаны 
емес, азаматтардың бір-бірімен алагөздігі 
керек. Сонда ұпайы түгел. Әттең, сөзден 
гөрі шатақ іске жақын, қылшылдап тұрған 
жас кезімде кез болмадың. Сол кезде 
көресіні көрер едің. Оқасы жоқ. Бүгінгі 
сыбағаң одан кем болмаған сияқты. Сенің 
пәс, қара пейіліңді бүгін әшкереледім! – 
деді тағы Бекнияз.  

Жұртта үн жоқ. Жаңа ғана дабырласып, 
шулап отқан жігіттер көздерін төмен 
салып, тұнжырап ойға берілген. Көбі 
ананы қолдамай «Бәлем, өзіңе дауа 
болды, сені де тоқтататын адам табылады 
екен ғой» деп, іштей риза. 

Қазір Бекнияз – ауылдың беделді 
ақсақалы. Көпшілік бұл кісіні сыйлайды. 
Өйткені, ол – өмір мектебінен мол та ғы-
лым алған азамат. Қандай жағдай бол-
масын, әділдік жағын қолдайды, қорғайды. 
Көп құрметіне бөленген. Біразы одан 
тайсалады. Өйткені, өзгенің кемшілігін 
бетің бар, жүзің бар демей, айтып салады. 
Жұрт разы. Біреу осылай айтып отыруы 
керек шығар.

***
Әлібектің бала кезінде ауылда әкесінің 

аталас інісі болған. Ол заманда жеңгелері 
қайын інілерінің атын өзгертіп айтушы 
еді. Жігітте бар игі, жақсы қасиеттерді 
сол атаулар жаңғыртатын. Бабалар 
данышпандығынан бастау алған осы 
ырым жас келіннің өнегесі мен тәрбиесін 
биіктетумен қатар қазақ азаматтарын 
ірі мінезді болуға жетелепті. Сонымен, 
жаңағы қайнысына Әлібектің анасы 
«Білгір» деген ат қойыпты. Аула ішінде 
жүрген әкесіне, жақындап қалған інісін 
көріп «Білгір аға келеді» деп ұмтылғанда: 

– Аңғал балам, не деп тұрсың, оның 
аты басқа ғой, – деп әкесі зекіді. Осыдан 
соң жым болды. Сөйтсе, анасының оған 
әзілдеп қойған аты екен. Кейін білді ғой, 
өзге кісі не айтса да, оның берер жауабы 
«өзім білемін» екен. 

Оның Әлібектен жасы көп кіші баласы 
бар. Бұл мектеп бітірерде Талас мектепке 
енді барған. Қазір аудан орталығындағы 
мекемеде істейді. Қызметі жаман емес. 
Қалаға жолы түскенде соғып, ылғи сәлем 
беріп тұрады. Кеше Әлібек ауданға 
келген. Бүгін әдейі інісінің хал-жағдайын 
білуге шықты. Дәлізбен жүріп, Таластың 
кабинетіне жақындай бере оқыс тоқтады. 
Себебі, іштен айқай естілді. Есіктің 
ар жағында біреулер керісіп  жатыр. 
Бұрылып кетуге дәті бармады. Қалай 
болғанда да кабинет иесі – оның жақын 
адамы. Амалсыздан ішке енді. 

– Сені ме, бәлем! Көресіні менен 
көресің! Ісім сенімен болсын, – деген 
Таластың дауысы қатты шықты. 

– Бұл не сұмдық тал түсте! – деді 

Әлібек екеуінің арасына түсіп.
– Енді көрмегенім сен бол! Теріс 

мінезді неме, адам емессің! – деп есіктен 
шыға жөнелді екіншісі.

Осы сәттегі Таластың халі адам 
сен гісіз еді. Қысылтаяң шақта қы зып 
тұрған шатаққа Әлібектің ойда-жоқта 
ілінуі жағдайын мүлдем өзгертіп, оның 
көңіл-күйін алаңсыз езіп, ерітіп жіберді. 
Балалық шақта қатарларынан немесе 
жастары үл кендеу құрбыларынан зорлық 
көрген жасөспірім дәл сол сәтте кезіккен 
өзге адамның оны аяп мүсіркегенін 
көргенде ағыл-тегіл көңілі босап, өксігін 
баса алмайтын болатын. Екеуара бір-
біріне қандай ауыр сөз айтқандарын 
өздері біледі. Дегенмен, Таластың түріне 
қарағанда олар біраз жерге барған сияқты. 
Мұның аса сезімтал екенін осы жолы 
Әлібек анық байқады. Шамасы, барлығын 

ішіне жинайтынның өзі екен. Осы оңай 
соқпаған сыңайлы. Бір күні ағытылуы 
керек еді. Ақыры, бүгін ашылыпты. Қазір 
көршісінің ерте пісіп, иісі маңайды со 
бойы алып тұрған қауынына түсіп, сол 
үйде отқан әкесінің қолына іліккен ба-
ладай бар сырын ақтаруға әзір еді. 

 – Ешкімге білдірмеген құпиямды 
ашайын. Мектепте жақсы оқыдым. Алды 
болдым. Соған үйреніп кеткен ата-анам 
«сен әрдайым жұрттың басында боласың, 
сенің алдыңа еш кім түспейді» деп 
екпіндетті. Маған осы қатты әсер етті. Сол 
сөзге  сендім. Расқа шығаруға бар кү шімді 
салдым. Бара-бара өзім де үйреніп кеттім. 
Қазір де сондаймын. Менің алдыма жан 
адам түспейді деп ойлаймын. Бірақ, өмір 
өзгеше екен. Алдыма өзгелер түсіп жатыр. 
Сырттай бетіне күлгенмен, оларды іштей 
жақсы көрмеймін. Мейлі, қабілеті мен 
талабы менен биік болса да. Осы жаман 
екен. Бұл маған ауыр тиді. Мені іштей 
қажытты! Өзіме де сол керек! Ойлайтын 
едім, «әй, бір күні осыдан құқай көресің-
ау» деп! Айтқаным болды! Қарасаңшы, 
ақыры сыбағамды өз жақыным, туысым 
берді маған! Енді осы соққыдан кейін 
тұра аламын ба мен?! Өзіме тіпті риза 
емеспін. Ата-анама да өкпелімін. Қайдан 
білейін, олар маған зиян ойламаған 
шығар. Ал, мен осыны дұрыс түсінбеппін. 
Енді кеш. Мен осымен кеткенім кеткен, – 
деді Талас.

– Несіне түңілесің? Мұндай жағдай 
әркімнің басында болады. Ертең-ақ 
түзеліп, өз-өзіңе келіп, жұрт қатарлы 
боласың, – деп оны жұбатты Әлібек.

– Құдайдан жасырмағанды, сізден 
несіне жасырайын! Көрдіңіз ғой маған 
туысымның не деп кеткенін. Онда бөтен 
адам не айтпайды? Соңғы кезде әріптес 
ағалар, қатарластар көзқарасының 
өзгергенін сезіп жүрмін. Көре көзге 
айтпағанымен, сыртымнан мені солар 
мақтап жатқан жоқ, – деді ол алған 
бетінен қайтпай.

– Қоймадың ғой. Сенің бойыңдағы 
кемшілігің тек саған ғана қатысы бар 
дейсің бе? Жоқ! Сен олардың алғашқысы 
да, соңғысы да емессің! Бұл көп 
мықтымын деп жүргендерге қатысты. 
Бірақ, олар соны байқамайды. Байқаса 
да, сен сияқты абыржымайды! Ал, сенде 
сезімталдық жоғары. Көп ойлайсың, көп 
сынайсың өзіңді. Бұл бір жағынан жақсы 
да. Сенің тазаруыңа керек. Тазарасың да. 
Мен соған сенемін, – деді Әлібек.

– Мені құртқан өзімді асыра баға-
лаушылығым! Азды-көпті жетістікке ке-
зіккесін, қайсыбір жұрт мақтағасын, 
шы нында солай екен деп шалқайдым. 
Сөйт сем, жұрттың әсіре мадақтаушылығын 
дұрыс түсінбеппін! Артық мақтаудың өзі 
үлкен сын екенін мен бейбақ білмеппін! 
Сол маған сор болды. Өзімді өзім ал-
даусыратып, аспандап кетіппін. Ақыры не 
болғанын көріп отырсыз! 

***
Беріктің осы бөлімге жұмысқа 

тұрғанына оншақты жыл болды. Ол  
Әлібек оқыған институтты бітірген. Содан 
ба, екеуі жақсы түсінісіп, жақындасып 
кетті. Жұмысқа алғыр, қабілетті екен. Көп 
жағдайда оның ойы Әлібек пайымынан 
ұзамады. Сөйтіп, ағалы-інідей болып 
кетті. Өткен жылы басшы Әлібекпен 
жеке пікірлескен. Себебі бұл бөлім 
меңгерушілігінен босатуды сұрап жүрген. 
Соның орайы енді келгендей. Осы орынға 
екі азаматтың біреуін таңдау қажеттігін 

басшы ашып салды. Біріншісі – сырттан 
келетін маман, екіншісі – Берік екенін 
хабарлады ол. Әлібектің ойын білгісі 
келетінін сездірді.

Әлібек сырттағы азаматты да білетін. 
Бұл сауалға ол көп ойланған жоқ. 
Салғаннан Берікті қолдады. Себебі оның 
білімі тыңғылықты, да йындығы жоғары, 
жұмыспен түбегейлі таныс. Сондықтан 
мұның ұжымға да қолайлы болатынын 
ескертті. 

– «Ауылдағының аузы сасық», «Сырт 
көз – сыншы» демекші, осы екеуінің 
меңгерушілікке тиімдісі сырттың азаматы 
деп ойлаушы едім. Сіздің мына сөзіңізден 
соң пікірім өзгерді. Дұрысы, өзіміздің 
Берікті осы орынға қою болар, – деп 
басшы келісімін берді. Сөйтіп, Берік бөлім 
басшысы болған еді.

Одан кейін Әлібек зейнетке шықты. 
Енді көбіне үйінде. Балалары мен ұр-
пақтарының тәрбиесіне мол уақыт бөлуге 
мүмкіншілігі бар. Ағайын мен қоғамнан 
қол үзген емес. Қайсыбір мәселелерді 
талдауға қатысып, талқылаудан ұзаған 
жоқ. Өйткені, мұның ойы мен түсінігі бөлек. 
Бұрынғы әріптес інілерімен жиі тілдесіп 
тұрады, кеңесін беруден шаршамайды. 
Осы уақытқа дейін Әлібек Берікке азды-
көпті, ірілі-уақты тапсырмалар беруге 
дағдыланған. Обалы не керек, Берік те 
ағасының қолын қайтарған емес. Жақында 
Әлібек інісіне күрделірек іс тапсырған. 
Жобаға сараптама дайындау қажет. Берік 
уәдесін берген. Бұл істі орындау шамамен 
оның төрт-бес тәулік уақытын алады.

Қалта телефоны шыр ете қалды. 
Ол көтермей тұр әдейі. Телефон үш 
мәрте соқты да, өшті. Ағасы қоңы рау 
шалғанын содан білді Берік. Осыны бұрын 
анықтаған. Әлібек хабар ласқанда тура 
үш мәрте қоңырау жібереді. Одан кейін 
екінші жақ жауаптаспаса қоя салады. Ол 
кісінің өзгермейтін үйреншікті әдеті. Өзге 
ешкім бұлай жасамайды. Ағасының неге 
осылай істейтінін ол біледі. 

Адам ойсыз жүрмейді. Ойдың да 
күрделісі болады. Бірақ, ол күнде емес. 
Айында-жылында. Жолайрықта. Өмір 
ұстанымын өзгертер шақта. Бұл оңай 
емес. Мұндайда азамат сан толғанады, 
мың тебіренеді. Беріктің осы ой иіріміне 
түскені кеше емес. Біраз болды. Ұйқысыз 
түндер өтті. Ақыры, осы ұйғарымға келді: 
«Қашанғы біреудің ықпалында жүре 
беруім керек? Жарайды, мен ол кісіні 
сыйлаймын, оның маған бұрын іс жәрдемі, 
сөз көмегі болған да шығар. Бірақ, менің 
де алға қойған мақсатым бар емес пе? 
Рас, бұрын мен осы азаматтың ығында 
едім. Оны мойындаймын. Дегенмен, 
өмірбақи солай бола бере ме? Уақыт та, 
заман да өзгерді. Ендеше, бұрынғыша 
жүре алмаймын! Бір адам жақсы екен 
деп, сол жерден ұзамауым керек пе? 
Сонда мен өз қамымды, жеке мүддемді 
қашан қамдаймын? Тұрақты, салмақты, 
жұртқа жағымды боламын деп мен осы 
жасқа дейін келдім емес пе? Сонда не 
таптым? Не көрдім? Өзге жұрт менің 
қасымда шамалы уақыт бірге болып, тура 
аялдамада кезіккендей аз-кем уақыт тан 
соң өтіп, жылжып, кетіп жатыр. Солардан 
қай жерім кем? Жо-оқ, мен кем емеспін, 
кейде артықпын! Менің кемшілігім 
жайбасарлығым, жұмсақтығым, жұрттың 
көңілін қал дырмауға бейімділігім. Өмірге 
бе йім делмегендігім. Мызғымас тұ рақ-
тылығым. Содан не көрдім? Қасым -
дағылар сан өзгеріп жатады. Содан 
шығар, олардың өмірлері жақсы, сәнді, 
бақуатты! Енді олай болмайды! Мен әбден 
шаршадым. Мейлі, жұрт не десе, о десін!  
Енді оншақты жылда менің қабілетім мен 
білімімді кім керек етер дейсің? Қой, 
енді осы да жетер! Енді маған бәрібір. 
Менің қамымды өзімнен басқа ешкім 
ойламайды. Көп болса, өзгенің барлығы 
жасап жатқанды істермін, – деп түйді 
Берік.

Бір жетіден соң Берікті телефон 
қоңырауы оятты. Тыңдап тұр. Үш мәр-
те шырылдап, телефон сөнді. Кім ха-
барласқанын анық сезді ол. Бірақ, селт 
етпеді. Аржағындағы Әлібектің ойы Берік 
амандығын білу ғана еді.

***
Әлібек аулада жүр. Әдеттегідей ой 

құшағында. Осы уақытқа дейін көп аза-
матпен қызметтес болып араласыпты. 
Біреуі екіншісіне ұқса майды. Мінездері 
әртүрлі. Әрқай сысының бұған берген 
ықпалы мен әсері де өзгеше. Ұнамды 
мінезді аза маттардан жұмыста болсын, 
құй, отбасылық қатынаста кезіксін, мол 
игілік көрді, үйренді, өнеге алды, осыны 
өмірдің түрлі қалтарыстарында жөнімен 
пайдаланды. Мінезі күрде лілермен қатар 
жүру жеңіл болған емес. Бұл ортақ істің 
орындалуына, мұның пенделік ахуалына 
әжептәуір салмақ салып, санасына 
айтарлықтай жүк болғаны да рас. Өмір 
солай екен. Адам осыдан қашып құтыла 
алмайтын көрінеді... Әлібек ауыр күрсінді. 
«Жа ратушы Ием, балаларыма, ұрпағыма 
жайлы мінезді жандарыңды кезіктіре 
гөр», – деп күбірледі.

Серікбай ҚОШҚАРОВ

Мінез
әңгіме

Ұшқары пікір ұшпаққа 
шығармайды
Облыста инженерлік жүйеге кел-

тірілген 250 мың гектардан астам 
жер бар. Оны аймақтың алтын қоры 
дейміз. Қарапайым диқан қауымының 
алдындағы негізгі міндет – сол бағалы 
байлықты тиімді пайдалану. Алтын қорды 
сақтап қалудың негізгі жолының бірі 
ретінде күріш шаруашылығы айтылып 
жатады. Себебі, бұл дақыл жердің 
тұзданып кетуіне жол бермейді. 

– Кейбір азаматтар тарапынан оған 
байланысты түсінбеушілік бар. Күріш 
егісін қысқарту арқылы су тапшылығын 
шешуге болады  деген пікірді көлденең 
тартады. Аграрлық салада ауыспалы 
егіс тәртібі бар. Мәселен, күріш 
егілген алқапты тиісті кезеңде оны 
жоңышқа алмастырады. Осылайша ауыл 
шаруашылығы жерлерін сақтаудың жолы 
қарастырылған. Ал мұндай заңдылық 
сақталмаған жерде алқап тұзданып, 
тозуға көшеді. Сондықтан бұл мәселеге 
келгенде ұшқары ойлаған дұрыс емес, 
– дейді облыстық ауыл шаруашылығы 
басқармасының басшысы Шахмардан 
Қойшыбаев. 

Жалпы, ауыл шаруашылығы дақыл-
дарын әртараптандыру мәселесі оңай 
шаруа емес. Сондықтан мамандар түрлі 

амалды таразылап көргеніміз абзал деп 
отыр. Жергілікті диқандар ұзақ жылдан 
бері күріш егеді. Оған маманданған. 
Демек, әртараптандыру мәселесіне 
кезең-кезеңімен көшкен абзал секілді. 

Биыл облыста 188,2  мың гектарға 
егiн егу межеленіп отыр. Оның ішінде 
күріштің көлемі – 84,4 мың гектар. 
Былтырғыдан 5,1 мың гектарға азайған. 
Есесіне дәнді дақылдардың өзге түрле-
рінің көлемі арттырылмақ. Оған қоса 
майлы, көкөніс-бақша дақылдарына да 
үлкен мән берілуде. 

Қант құмайы және соя
Кейінгі жылдары өңірде қант құ-

майы және соя секілді жаңа дақыл-
дарды тәжірибеден өткізуге көңіл бө-
лінді. Ы.Жақаев атындағы Қазақ күріш 
шаруашылығы ғылыми-зерттеу инсти-
тутының мамандары сынақ жасап көрді. 
Алғашқы нәтиже жаман емес. 

Алдымен қант құмайы туралы 
айтайық. Дақылдың біздің өңірге өте 
қолайлы екені анықталды. Топырақтағы 
тұзды өзіне сіңіреді, тамыры жерде қара 
шірік болып қалады, азоттандырады. 
Келесі жылы ол өскен кезде балауса 
күйінде орып, жермен қоса жыртып 
тастаған жағдайда биоорганика болады. 
Қант құмайы – жүгері секілді дақыл. 
Әлемде одан 50-ге жуық өнім алуға 

болатыны дәлелденген. Биоэтанол, 
спирт, қант шырынын алуға және одан 
қалған қалдықтан мал азығындық өнім 
өндіруге мүмкіндік бар. Балауса күйінде 
жем-шөп есебінде пайдалана аласыз.

– Негізінен Африкада өсетін дақыл 
суға оншалықты тәуелді емес. Тіпті, 
су тапшылығы болған уақытта да ол 
жасыл күйінде тұра береді, ылғалдығын 
сақтайды. Содан кейін су берсең, қай-
тадан көктеп, жапырағын жая түседі. 
Мұндай жағдайда жүгері сарғайып, 
қурай бастайтыны белгілі. Оны өндіріске 
пайдаланған кезде екі-үш жылда өз 
шығынын толық ақтайды, – дейді 
институт ғалымдары.

Әлемде соя дақылына сұраныс 
өте жоғары. Қазақстанмен шекаралас 
Қытай бұл дақылды көп тұтынатын мем-
лекеттер қатарында тұр. Оны сонау 
Арген тинадан ұшақ арқылы алдырады. 
Осыған байланысты Алматы облысында 
тиісті жұмыстар қолға алынған.  Бұрын 
мұнда соя өсімдігі 50 мың гектардан 
аспаса, қазір 3-4 есеге дейін өскен. 
Әрине, өнімді экспортқа шығарудың өз 
талабы бар. 

Институт ғалымдары бұл бағытта да 
тың ізденістер жасады. Одан мол өнімге 
қол жеткізуге болатыны дәлелденген. 
Десе де, әзірге аталған дақылдың көле-
мін арттыруға қолбайлау болып тұрған 
жағдайлар бар. Біріншіден, оны егетін 

және жинап алатын техникалар қолда 
жоқ. Екіншіден, бұл бағытта тәжірибесі 
мол мамандар жетіспейді. Өзге де 
себептер жетерлік. Сондықтан бұған 
байланысты нақты жобалар жасау керек. 

 
Жеміс-жидек неге аз?
Қазір базарға барсаңыз, көкөніс-

бақша өнімдері сыңсып тұр. Бірақ, сол 
өнімдерді өсіруде өңірдің бәсекелік 
қабілеті өте төмен. Сырттан тасимыз. 

Елімізде алма және өзге де жеміс 
түрлері Алматы, Жамбыл, Түркістан об-
лыстарында өседі. Қызылорда облы-
сында оңтүстік Жаңақорған, Шиелі ау-
дандарының мүмкіндігін неге пайдалана 
алмаймыз?

Кезінде сол екі ауданда алма мен 
жүзім өсірген арнайы шаруашылықтар 
болды.  Жаңақорғанның «Юбилейный», 
Шиелінің «Алмалы» ауылдарында жай-
қала өскен жеміс алқабына көңіл 
сүйсінетін. Қазір бәрі құрдымға кетті. 

Қазіргі жағдайда Жаңақорған ауда-
нында жеміс-жидек өсіріп өзгелерге 
үлгі көрсетіп жүрген азаматтар бар. 
Мә селен, «7 KZ Сыр табиғаты» ЖШС 
басшысы Амантай Сарбасов аудан 
орталығынан «Батыс Еуропа – Батыс 
Қытай» тас жолының бойына шығатын 
тұста жайқалған жеміс ағаштары бар бақ 
өсіруде. Мұнда көшет өсіру питомнигі 

орналасқан. Серіктестік аталған істі 
төрт жылдай бұрын қолға алған еді. 
Былтырдан бастап жеміс-жидек көшет-
терін өндіруді жолға қойды.

– Рас, кейінгі жылдарда өңірде жеміс-
жидек өсіруге көңіл бөліне бастады. Бұл 
– қуантарлық жағдай. Десе де, оны қиын 
шаруа ретінде көретін жерлестеріміз аз 
емес. Әрбір істің ауыртпалығы болатыны 
белгілі ғой. Көпшілік арасында жеміс-
жидек біздің жерімізге өсе бермейді 
деген қасаң пікір қалыптасқан. Барлық 
өнімді сырттан тасымалдауға мәжбүрміз. 
Ал өзімізде қаншама жер кәдеге аспай 
жатыр. Мен мына талдарды суару мақ-
сатында арнайы скважина қаз дырдым. 
Сондықтан су мәселесінде қиындық жоқ, 
– дейді бағбан.

Оның айтуынша, алдағы уақытта 
питомникті 50 гектарға дейін ұлғайту, 
арнайы цех ашу жоспары құралған. 

Әрине, бастаманы тиісті мақсатқа 
жеткізу және ол жолда табанды еңбек ету 
нәтиже әкеледі. Десе де, әртараптандыру 
мәселесінде жақсы ұстанымға қол жет-
кізу үшін әлі көп шаруа керек. Ғылым 
мен өндірістің үйлесімі нарықтық 
талаптарға сай іс-әрекет, ең бастысы, 
халықтың еңбекке деген құлшынысы 
әрі оны мемлекеттік қолдау, қысқасы, 
осының бәрі біздің бүгінгі қарекетіміздің 
бет-бейнесін ашып беріп отыр. Арғысы 
түсінікті болар.

ӘРТАРАПТАНДЫРУ: Әрекет пен берекет қалай таразыланбақ?

1-бет

Назар

Енді дәлірегіне келсек, біз Ақаң
мен өткен ғасырдың 70ші жыл
дарының ортасы ауа жақсы араласа 
бастасақ керек. Олай болатыны, 
мен 1970 жылы Қазақ ауыл шаруа
шылығы институтын инженермеха
ник мамандығы бойынша бітіріп 
келіп, туған ауылым – Жамбыл 
атын дағы совхозда машинатрактор 
ше бер ханасының меңгерушісі бо
лып жұмыс істеп жүрген уақытта ол 
Алматы халық шаруашылығы инс
титутына енді барып оқуға түсіп 
жатыр еді. Осының өзі Ақылбектің 
алдына белгілі бір мерейлі міндет пен 
меже қойып, соны оясыз орындаудан 
аянбайтын мақсаткершілігі мен та
бандылығын көрсететін фактор бо
латын. Бұлай дейтінім, 1964 жылы 
орта мектептен кейін бірден Қызыл
орда гидромелиоративтік техни ку
мына оқуға түсіп, оны 1968 жылы 
тәмамдап шыққан ол бірер жыл 
болса да, шаруашылық жұмыстарына 
араласып үлгеріп, содан кейін ғана 
жоғары білім алу жорығына аттанған 
екен. Ақаң техникумнан соң бірден 
Тасбөгеттегі №29 жылжымалы ме
ханикаландырылған колоннада тех
никгеодезист болып жұмысын бастап, 
үш айдан кейінақ мастер қызметіне 
жоғарылап үлгереді. Ал 1970 жылдың 
жазында осының бәрін жиып қойып, 
жоғары білім алу мақсатымен Алатау 
бау райындағы қалаға тартады. 

Обалы не керек, Ақылбек өзі 
аңсап барған оқу орнын 1974 жылы 
үздік бітіреді. Соның нәтижесінде 
институттың басқару және арнайы 
пәндер кафедрасына оқы тушы болып 
қалдырылады. Бірақ бір жылдан 
кейін, 1975 жылдың қараша ай ында 
ауылға оралады. Ол мұнда да шу 
дегеннен белсенді қызметке кірі
сіп кетеді. Атап айтқанда, желтоқсан 
айында сол кезде атағы жер жарып 
тұр ған «Қызылордақұрылыс» деген 
трест тің еңбек және жалақы бөліміне 
эко номист болып орналасады. Ал 
ара да жарты жыл өтпей, 1976 жыл
дың ма мыр айында келесі іргелі 
мекеме – «Қызылордасуқұрылысы» 
тресіне инже нерэкономист болып 
ауысады. Тағы бір жыл өткесін, 
1977 жылдың маусым айында әйгілі 
«Баскүрішсовхозқұрылыс» бірлес ті
гіне бөлім бастығы болып жо ғарылап 
келеді. Осының бәрінде ізет тілігін, 
іскерлігі мен тиянақтылығын көр  сетуі 
арқылы сатылап өскен Ақаң тағы бір 
жарты жылдан сәл асқан уақытта, 1978 
жылдың ақпанында «Қызылорда
кол  хоз құрылыс» тресіне қарасты, 
Тасбөгет кентінде орналасқан №49 
жылжы ма лы мехколоннаға бас тық 
болып таға йындалады. Біз бірбі
рімізбен осы кезден тығыз араласа 
бастаған іспеттіміз. Ол кезде Тас
бөгет – ежелгі Сырдария ау данының 
орталығы. Ал совхозда та ба ны кү
рек тей бес жыл шеберхана мең ге
рушісі қызметін атқарғаннан кейін 
ау дандық халықтық бақылау коми те
тінде үш жыл инспектор болып қыз
мет еткен мен осы пәйітте аудандық 
пар тия комитетіне нұсқаушылыққа 
келгенмін. Міне, екеуміздің ара мызда 
осы кезден басталған шын мәніндегі 
шырайлы достық пен жол дастық 
қарымқатынас Ақаң өмір ден өтіп 
кеткен 2002 жылдың 20 қазанына 
дейін үзілген жоқ.

Қазақ мұндай арқалы азаматтарды 
көр генде, сүйсінгеннен «Жігітте де 
жігіт бар, азаматы бір бөлек, Жылқыда 
да жылқы бар, қазанаты бір бөлек» 
де ген керемет өнегелі өлең сөздің 
өре сін алға тартады. Бұл жолдар да 
тура Ақыл бекке арналып айтылып 
тұр ғандай ой қалдырады. Ол адамды 
бі рінші көргенненақ жақын тұтып, 
жа нына тартып, үйіріп әкететін көпшіл 
де бауырмашыл, адал да ақжүрек жі
гіт тердің сұрпынан еді. Таулардың 
алыс таған сайын анық көрінетіні 
сияқты, жарықтық Абай айтатын 
«Адамзаттың бәрін сүй, бауырым 
деп» дейтін өсиеттің де Ақылбекке 
өтемөте үйлесе кететінін осы күні 
анық байқалады. Мол пішілген 
денесіне кең көсілген дархан мінезі 
бар досымыз нардың да, бардың да 
жүгін тік көтеріп кете беретін айтулы 
азаматтардың сойынан болатын. Ол 
жақ сы сыйласқан алдыңғы толқын 
арасында сол жылдары аудан 
басқарған Еламан Жүнісбаев бастаған 
Базарбай Атабаев, Иса Жетербаев, 
Қорғанбек Қайруллаев, Аманхан 
Сәдуақасов сынды ағалары болса, 
қатар жүрген замандастары тобы нан 
Оңалбек Сәпиев, Қуаныш Әлжіков, 
Әбдіғаппар Әмірғалиев, Пернебай 
Бал кеев, Мақсұт Бимұрзаев, Абдулла 
Әбенов, Кеңес Махамбетов, Мырзатай 
Есмаханов, Рысбек Мәмбетов, Тай
шық Есқараев, Александр Когай, 
Төлен Серәлиев, Болат Оразов, Болат 
Үбеев есімдерін ерекше атай аламыз. 
Ал жабдықтау жүйесіндегі әріптестері 
ортасында ол үшін шым кент тік досы 
Серікжан Сейітжанов пен жамбылдық 
жараны Григорий Семен ченконың 
орындары бөлек еді. Сол берік дос
тықтың алтын арқауы Ақаң қайтыс 

болғаннан кейін де үзілген жоқ. Бұл 
екі азамат әлі күнге дейін оның от
басымен тығыз араласып тұрады. 
Мысалы, Серік жан күні бүгінге де йін 
Ақаңның есімі мен отбасына бай
ланысты көптеген шара лардың дәйімі 
ұйытқысы болып келеді. 

Тегінде, мұндай жақсы сыйластық 
пен жарасымды әрекет екі жақтан деп 
жатады. Осының бәрі, меніңше, Ақыл
бектің көзі тірісінде өзі сыйлаған, өзін 
сыйлаған азаматтармен өте жақсы қа
рымқатынаста болғанын көрсе теді. 
Біз екеуміздің арамызда да осындай 
байыпты байланыс болды ғой деп 
ойлаймын. Бұған көп жағдайда екеу
міздің мінезіміздегі кейбір ұқсастық 
қасиеттер де әсер етсе керек. Себебі, 
екеуміз де әңгіменің ашықтығын, 
істің әділдігін, тірліктің та залығын 
қалап тұрушы едік. Екеуміз де көпе
көрінеу болған әділетсіздікке төзе 
бермейтінбіз. Сондығынан болар, біз 
бірбірімізге адал болдық. Соның ар
қасында бірбіріміздің бұдан кейінгі 
өсуіміз бен жетістіктерімізге риясыз 
қуана білдік, тілектес болып жүрдік. 
Мен бірер жылдан кейін Сырдария 
ау дандық партия комитетінде бөлім 
мең герушісі, шамалыдан соң совхоз 
директоры болып кетіп жатсам, 
Ақыл бек әлгіндегі №49 ЖМКны 4 
жыл басқарғасын аудандық кол хоз
аралық құрылыс ұйымының төр
ағасы болып бекітілді. Тағы бір 
жылдан соң облыстық «Қы зылорда
агроқұрылыс» бірлестігі төр ағасының 
орынбасарлығына көтерілді. Бұл 
кез де мен аудандық РАПОның 
төр  ағасы болып бір жыл қызмет 
атқар ғаннан кейін аудандық кеңес 
атқару комитетінің төрағасы болып 
жатқанмын. Сол 1987 жылдың соңына 
қарай Ақаң «Қызылордаглавснаб» 
басқармасына бас  шы болып ауысты. 
Бұл оның өмірінің соңына дейін та
бандатып қызмет еткен, бар білі гі 
мен білімін сарп еткен негізгі мем
лекеттік жоғары лауазымы бол
ды. Кейін мекеменің статусы екі 
рет өз гергенде де, Ақылбек оның 
бастығы, президенті болып, басшы
лық қыз  метінде қала берді. Оның сол 
жылдары республикалық басшылық 
алдында да, облыстардағы өзі секілді 
әріптестері арасында да зор беделге 
ие болғанына біздің талай мәрте 
көзіміз жетті. Қайда да істің көзін 
білетін Ақаң 1997 жылы арасында 
кәсіпкерлікке де бет бұрып, «Галаз 
и К» деген мұнай компаниясы» 
атты толық серіктестік құрды. Оны 
құрылтайшы ретінде өзі басқарды. 

Ақылбек жоғарыда айтылған 
қызмет тердің қайсысында жүргенде 
де, өзін іскер басшы, шебер ұйым
дастырушы есебінде көрсетіп отыр
ды. Мысалы, ол №49 ЖМК мен 
кол хозаралық құрылыс ұйымын бас
қарған жылдары іс жүзінде ауданда 
олармен жұмыс істемейтін бір де
бір елді мекен болған жоқ. Аталған 
құрылыс ұйымдары 80ші жылдары 
бар лық дерлік ауылдарда өнеркәсіптік 
және азаматтық мақ саттағы көптеген 
нысандарды сал ды. Соның арқасында 
олардың бар лы  ғында Ақылбектің бі
ре гей қолтаң  басы өрнектелді. Айта
лық, «Амангелді» тәжірибелік қара
көл ша руа  шылығында жыл сайын 
кемі 23 нысанды іске қосып тұрды. 
Бұл ауылдың байырғы тұрғын дары
ның есінде осы жылдары салын
ған 624 орындық орта мектеп, 300 
орындық мәдениет үйі, қой өсіру
шілерге арналған коттедждер, ауыл
дық дәрігерлік амбулатория мен про
филакторий, оқу орталығы мен қонақ 
үй, жемшөп цехы, мал бордақылау 
ала ңы қалды, жұрт сол уақытта 
алғаш рет асфальтталған елді мекен 
көшелерін де әлі ұмыта қойған жоқ.

Ісіне мығым, өзіне сенімді Ақылбек 
уәденің адамы еді. Сондықтан өзі 
қам қорлығына алған ауылдардың 
пробле ма ларын әрдайым ыңшың
сыз шешіп отыр ды. Мысалы, «Аман
гелдідегі» мектеп ғимаратын 10 айдың 
ішінде бітіріп, ал дағы қыркүйекте 
пайдалануға беруге уәде етіп еді, 
оны сол кезге дейін орын дап шықты. 
Ауылдағы мәдениет үйін 1,5 жылдың 
ішінде қатарға қосатын болып сөз 
беріп еді, оны айтылған мерзіміне 
жеткізбей, сапқа тұрғызды. Осындай 
тын дырымды тірліктері нәтижесінде 
ол салып біткен нысандар базасында 
об лыс тық семинарлар өткізіп тұру 
дәс түрге айналды. Ал №49 ЖМК 
салған оқу орталығының базасында 
Қазақстан Компартиясы Орталық Ко
митетінің екін ші хатшысы Сағидол
ла Құбашев, об лыстық партия ко
ми тетінің бірінші хат шысы Еркін 
Әуелбеков, көрнекті қара көл өсіруші 
ғалымдар Көпмағамбет Елемесов, 
Әбдірахман Омбаев, Сей пулла Әб
дірайымов бастаған қаракөл шаруа
шылығы басшыларының респуб
ликалық семинаркеңесі өткізілді.

Ақаң қашанда мүмкіндік болған 
кез де аудан ауыл тұрғындарына 
көмек тесіп тұрды. Мал жайылымдық 
учаске лерде қой өсірушілер үшін 
тұрғын үй лер салды, каналдарын та
зарту, бөгет тер тұрғызу, жаға лауды 
нығайту жұмыс та рына белсене ара
ласты, жұртқа құ ры лыс материал
дарымен, жер қазу техни касымен, 
автокрандармен, жүк көлі гімен кө
мектесіп жүрді. Кейін об лыстық 

жаб  дықтаушы мекемені басқарған 
жыл да  рында Ақылбек өзін тағы да 
шебер ұйымдастырушы тұрғысынан 
танытты. Байыпты басшы ретінде 
қа тардағы ауыл тұрғындарының 
мұңмұқтажын ешқашан ұмытпады, 
олар дың өтініштерін бірін ші кезекте 
орын дап отырды. Арал өңі рін дегі 
барлық дерлік ұйымдардың, ме ке
мелердің, кәсіпорындардың, шаруа 
шы лықтардың керекті заттарын тауып 
беріп келді.

Ақылбек Әріпбаев үшін Одақ 
тара ғаннан кейінгі жылдар үлкен 
сынақ алаңы болып кезікті. Бұл кезде 
бұ рынғы республикалар арасындағы 
шаруа шы лықаралық байланыстар 
үзіл ген, керекті затыңды баяғыдай 
ала алмайсың. Ақаң осы тұйықтан да 
шығып кетудің алуан түрлі тәсілдерін 
таба білді. Сөйтіп, жанжақтан жаңа 
өріс іздеп, айырбас жо лымен тауар
лар әкелудің көзін ашты. Қиын
қыстау кезде облыстың өндіріс және 
құрылыс салаларын қажетті мате
риалдармен, құралжарақтармен 
жаб    дықтап отырудың ыңғайын тап
ты. Ол, ең алдымен, Сырдарияның 
төменгі ағы сын жайлаған елдің 
әлеу меттікэконо микалық дамуына 
қамқорлық жасады. Бұл орайда 
Ақаңның республикалық мемлекеттік 
жабдықтау мекемесін ұзақ жылдар 
басқарған Сыр елінің тумасы, ардақты 
аға Ұзақбай Қарамановпен ағалы
інілідей өте жақсы қарымқаты наста 
болуы көп істі көңілдегідей етіп шешіп 
отыруға едәуір септігін тигізгенін де 
айта кетуіміз керек. 

Ақаң құрылыс мекемелерін бас
қарған жылдарында көптеген кадр
ларды тәр биелеп шығарды. Олар 
кейін облыс өн дірісінің түрлі сала ла
рында жемісті қызметтер атқарды. Бұ
лардың арасында Ақылбек Арыстанов, 
Әбдуәли Есенғараев, Марат Қожа
беков, Асылбек Сейілханов, Әбдіқабыл 
Жанзақов, Ғанибек Қазантаев және 
басқалар болды. Сонымен бірге, ол 
өте оптимист адам еді. Сол сенімін 
қарауындағы қызметкерлерге сіңіріп 
отырды. 

Даттың ұлы жазушыдраматургы 
Генрик Ибсен «Адамның жаны ісінен 
көрінеді» деген екен. Бұл анықтама 
біз сөз етіп отырған Ақылбек Әріп
баевтың болмысбітімі мен тұрық
тұлғасына өтемөте дәл келеді. Ол ісі 
мен сөзі әрдайым қабысып жататын, 
өзінің өмірін ешқашан күнделікті 
жұмысынан бөліп алып қарас тыр
майтын, қашанда тынымсыз іс үс
тінде жүретін Ақаңның жан дүниесі 
шынында өзінің тірнекті тірлігі мен 
ізгілікті істері арқылы көрініп, олар
мен бірге өріліп жатушы еді. Біздің 
досымыз үшін бұл ұғым жай ғана сөз 
еместін, шын мәнінде оның барлық 
абыройбеделі, арожданы мен кә
сіби шеберлігі осы қа дірқасиеттері 
арқасында жиналып, елдің есінде 
сол кескінкелбетімен қалды. Ол осы 
тұрқынан айнымаған қал пы өмірден 
өтті. Хакім Абай жырға қоса тын «Асыл 
адам айнымас» деген терең мағыналы 
толымды тіркес тап осы Ақаң секілді 
атпал азаматтарға арналып айтылса 
керек. Ол үлкенмен де, кішімен де 
бірдей сыйласа білді, әрбір азаматты 
жеке тұлға ретінде бағалады, осы 
қағидатты өмір бойына ұстанып өтті. 
Сондықтан да онымен сыйласатын, 
сыр бөлісетін жарандар өте көп 
болды. 

Осы ретте менің ойыма орыстың 
ұлы ақындарының бірі Михаил Лер
мон товтың «Жағдайға, уақыт пен 
жаңа бір табан тіреген орнына қара
мастан, өзінің бұрынғы қалпында 
қала беретін адамдар жұрттың 
ара сында қашанда зор құрметке 
бөленеді» деген сөзі оралар еді. 
Шыны керек, тап осы тұжырым да 
біздің досымызға арналып айтылып 
жатқандай. Ол қай кезде де осы 
қағидат тұрқынан ажыраған емес. 
Мұның бәрі оның жоғары мәдениеті 
мен зор адамгершілігін білдіретін 
бірденбір нышандар еді. Расында, 
дәл Ақылбектей адамгершіліктің ақ 
туын өмір бойы жоғары көтеріп өткен 
ерен тұлға, арқалы азаматтар сирек 
болса керек.  

Біздіңше, Ақаңның осылай қоғам
дық қызметпен белсене шұғыл да
нуына оның үй деп аталатын қор
ға нының, сол қор ғанға еге болып 
отырған жұбайы Несібелі Стам
бекованың мықты болуы да бір 
себепкерлік етті. Міне, дәл қазір де ол 
Ақаңды еске алуға арналған барлық 
шараның негізгі ұйымдастырушысы 
бо лып өзі жүр. Иә, ең өкініштісі, 
қатар жүрген замандастарының бәрі 
дерлік үлкен құрмет тұтқан Ақыл
бек Әріпбаев нағыз кемеліне келген 
шағында, 55 жасқа енді толған 
тұсында өмірден озып кете барды. 
Содан бері де 18 жылдан астам уақыт 
өтіпті. Енді артында қалған ұрпақтары 
мен жолдасжораларының қолынан 
келетіні осындай абзал азаматтың 
атын ел жадында қалатындай етіп 
шара жасау болса керек. Сондықтан 
біз оның атына өзі өмір бойы 
тұрып, елге қалтқысыз қызмет еткен 
Қызылорда қаласынан бір көше 
берілсе дейміз. 

Ибрагим ӘБИБУЛЛАЕВ.
Қызылорда қаласы

Жігітте де жігіт бар, 
азаматы бір бөлек

Бүгінде жүрекқан тамы ры аурулары 
әлемнің көп теген дамыған елдерінде 
басты проблемалардың бірі не айналып 
отыр. Біздің елі мізде де қаншама жан осы 
аурумен күресуде. Облыстық кардио логия 
орталығына барсаңыз, ем қа былдап жат
қандардың қарасы көп. Ақ халатты аб
зал жандар әр адамның өмірі үшін қолдан 
келгенін аянып қалған емес. Олардың адал 
еңбегі мен жанашырлығының арқасында 
қаншама жанға дер кезінде көмек берілуде. 
Солардың бірі – өзім.  

Дендеп кеткен бұл ауру қазір жас 
талғамайды. Меди цина саласының қарыш
тап дамығанына өзім де куә болдым. Осы 
кесел мен ауырып, естүссіз жат қан да 
толыққанды айығып, от басыма оралуыма 
Алла дан кейінгі бірденбір се бепкер осы 
орталықтың же текшісі, кардиохирургия бө
лімшесінің меңгерушісі Берік Дәуітбаевқа 
айтар ал ғысым шексіз. Ол же текшілік ет
кен ұжымда адам жанын, өз міндетін терең 
түсініп, белсенді жұмыс іс тейтін дәрі
герлердің көбе йіп жатқаны қуантады. Реа
нимация бөліміне түскен кез де бө лімше 
меңгерушісі Бейбіт Тоқсанбаев қыз мет кер
лерімен бірге денсаулы ғымдағы ақаудың 
барлығын саралап, мамандармен ке ңесе 
отырып нақты шара қабылдап, он күн бойы 
тын бай еңбек етті. Дәрігерлер болмағанда 
осы алғысты жазып отырар ма едім,  
білмеймін.  

Жалпы дәрігер атаулы ның ең басты 
қасиеті – адам дық ізгілігі. Бұл көп ма

манда кездесе бер мей ді. Мұн дай ізгілікті, 
мейі рім ді №1 кардиология бө лім  шесінің 
меңгерушісі Гүл сім Бержаппарова мен 
дә рігеркардиолог Гүлназ Жү нісовадан 
бай қадым. Әсі ресе, Гүлназ Жүнісованың 
әдептілігі, науқасқа деген қамқорлығы 
ерекше. Ауруға қашан да жылы шырай 
керек. Мың дәріден бір адами кө ңіл қымбат. 
Осындай ізгі қасиеттерге ие бөлімше қыз
мет керлеріне және мед би ке лерге, кіші 
медициналық қыз меткерлерге мың алғыс. 

Кардиореанимация  бө лім шесінің мең
герушісі Әб ді рахман Қадырбаев нау қас
тармен жылы амандасып, жағдай сұраудан 
жұмыс бас тайды. Медбикелердің ұқып
тылығы, жылы сөздері мен емделушілерге 
деген ыстық ықыластарының өзі дертке 
дауа. Күніне қаншама науқасқа ем жүр
гізіп, әр қайсысының жағдайын жа сап, 
шаршап тұрса да, өз кә  сіптеріне деген 
адал дық, жа  уапкершілігін көр се  те біл ді. 
Со ның арқа сын  да ая ғыма тұрып, отба сым
мен қа уыш тым. Ең бек  те ріңіз әр дайым ха
лық қа қуаныш сыйлап, өзде ріңізді нұрға 
бөлесін. От бастары  ңызға амандық, ден де
ріңізге саулық, кәсіби бі ліктіліктеріңіздің 
арқасында биік белестерді бағындыра 
берулеріңізге тілектеспін. Осындай тамаша 
адамдармен және кәсіпқой мамандармен 
жолықтырған тағдырға ризамын.

Алданияз ЕРНИЯЗОВ,
ҚР ТЖМ құрметті ардагері

Дәрігерлерді «ақ желеңді абзал жандар, адам жанының арашашысы» 
деп жатамыз. Қалай атасақ та артықтық етпейді. Оларды ұлықтау, 
құрметтеу – әр пенденің азаматтық борышы. Басымыз ауырып, 
балтырымыз сыздай қалса, денсаулық сақшыларының көмегіне мұқтаж 
болып, жанымызға сая іздеп жатамыз.  Сондықтан дәрігерлер қауымының 
қоғамдағы орны ерекше. Олардың еңбегі қандай марапатқа болса да 
лайық. 

МЫҢ ДӘРІДЕН 
МЕЙІРІМ МАҢЫЗДЫ

Әдетте әлдеқандай бір дос-жаран, жолдас-жора туралы естелік 
не эссе жазатынның алдында онымен ең алғаш рет қай жерде 
кездесіп, қандай жағдайда танысқаның ойыңа оралып жатады. 
Кейбір кісілермен кейде тіпті солай бірінші жолыққан кездеріңнің 
әрбір сәттеріне дейін жадыңда жарқырап тұрады. Ал менің бір 
жылы бірге туған құрдасым, көп жылдар қатар жүрген қапысыз 
досым, бүгінде бақилық болғанына жиырма жылға таяған аяулы 
азамат Ақылбек Әріпбаевпен қалай достасып кеткен кезім қазір 
тап сол қалпында есімде жоқ. Былайынша, мен оны бүкіл саналы 
өмірім бойына білетін сияқтымын. Шамасы, «Жақсыда жаттық 
жоқ» деген осы шығар. 

Адамның шығар машы лық 
по тенциалын да мы ту үшін қа
жетті жағдай жасалуы керек. 
«Білім са  ла сындағы жаңа ком му
никациялық тех  но ло гиялар» тү
сінігі ком пью терлік тех ника жә   не 
электрондық анық та  малық жүйе 
лері, адамның әр дайым жаңа 
оқыту әдіс терін ізденуінен пайда 
болады. Оны оқыту әдістәсілі 
уақыт талабына сай өзгеруде. 
ХХІ ғасырда ақпарат жүйелерінің 
өр кендеп, қарыштап да мып келе 
жатқанын бі ле міз, өнеркәсіп пен 
ор  таның дамуының негізгі құ
ра лы – ақпараттық ресурстар. 
Сауатты өмір дамудың жаңа 
фазасына енеді, бұл жаңа сауатты 
оқыту технологиясын құ руға біртіндеп 
көшуді талап етеді. Оқытудың жаңа 
технологиясына көшу ұзақ уақыт алады. 
Компьютерлік технология бі лім ортасына 
ене отырып, оқыту процесін жақсарту үшін 
құралдар мен әдістерді қол дануға әкеледі. 
Осы технологияны пай далану ауылдық 
жерлерді де жылдам ақпа раттандыруға 
көмектесуде. 

Қашықтан оқытуда екі компонент бар: 
оқытуды басқару және өз бетімен білім 
алу. Мұғалімдердің алдын ала дайындау 
және ұйымдастыру шаралары жүргізіл
месе, программалық қамтамасыз етілмесе 
оқу  шылардың білімі жоғарыламайды. Өйт
кені, оқушының білімін, үлгерімін кө теру 
үшін оқытушының біліктілігін көтеру ке рек. 
Қашықтан оқыту мұ ғалімнің біліктілігін 
көтереді, оқушының өз бетімен білім алуын 
қалыптастырады, атааналардың жаңа тех
нологияға деген көзқарасын өзгертеді. 
Мұғалім оқушының ішкі жандүниесінің 
сырын ашып, оның симпатикалық ынта
сының дамуына жағдай тудырып отырады. 

Қазіргі заманда білім жүйесінің заман 
талабына, уақыттың сұранысына қарай 
қарыштап дамуы, әрбір педагогтан сабақты 
ғылыми жобада жасауын талап етеді. 
Сабақты ғылыми жобада жасай білген 
мұғалім оқушы жүрегіне жол тауып, оның 
сабаққа деген қызы ғушылығын арттырып, 
мұғалім мен оқушы арасында түсінушілік 
пайда бо лады. Қашықтан оқытуды екі 
негізгі бөлікке бөлуге болады: техникалық 
және ди дактикалық. Оның құралы – теле
коммуникациялар, аудио және видео
жазбалар, жергілікті және ауқымды ком
пьютерлік желілер. Қашықтан білім беру 
технологиялары – оқу процесіне тиісті 
компоненттерді бейнелейтін және теле 
визиялық (телесабақтардың), желілік және 
кейс технологиялар көмегімен іске асы
ры латын педагог пен білім алушының қа
шықтан өзара қарымқатынасы арқылы 
жүр гізіледі. 

Барлық сыныптардың оқушылары үшін 
қашықтан оқыту үш тәсілмен:

1) Мұғалім өз бетінше интернетплат
формалары арқылы;

2) Телевизиялық сабақтар;
3) Алдын ала дайындалған сабақ жос

пары арқылы қағаз тасымалдағышта жүр
гізіледі.

Қашықтан оқытудың маңызы қазіргі 
бағдарламалық және тех никалық 
құралдарды қолдану арқы лы оқыту элект
рондық білім беруді не ғұрлым тиімді, жаңа 
техно ло гиялар визуалды ақпаратты анық 
және дина микалық етеді.

Қашықтан оқудың ұстаз үшін тиімді 
жақтары өте көп. Себебі белгілі бір 
уақытқа бағынбайды, үлгермей қаламын 
деп қорықпайды, уақыт шектеусіз және де 
жаңа технологияны сабаққа енгізу үшін 
мұғалімге дайындық жұмыстарына көп 
уақыт керек. Мұғалім үйде отырып керек 
кезде демалып алып, әрі қарай жұмысын 
жалғастыра алады. 

Қашықтан оқыту талапты және өзін
өзі бақылай алатын оқушыға өте пайдалы 
деп білемін. Сонымен қатар, қашықтан оқу, 
яғни интернет арқылы оқудың оқушылар 
үшін жақсы жақтары бар:

*күнделікті жолға кететін уақытты 
үнемдейді;

*әлемдегі кез келген оқу көздерін 
таңдай алады;

*кез келген жерде жүріп те оқи беруге 
болады;

*бейнежазбасы болса, тіпті жақсы, 
қанша рет қайталап көріп тыңдаймын десе 
де өз еркі;

Тек осылай, бірлесе жұмыс жасау ар
қылы біз оқу үрдісін дұрыс ұйым дас тырып, 
балаларға қажетті білім мен құзыретін 
бере аламыз. Мен сабақ тарымды «Whats
App» же лісі арқылы өтіп отырдым. Са
бақта рымда байқағаным, үнде мейтін 
тұйық оқушы өз ойын ашық айтып берілген 
тап сырманы орын дайды. Өйткені өз ойын 
аудио немесе жазу арқылы жеткізіп 
отырады.

Ағылшын ағартушысы У.Уорд: «Жәй мұ
ғалім хабарлайды, Жақсы мұғалім түсін
діреді, Керемет мұғалім көрсетеді, ұлы мұ
ғалім шабыттандырады» деген. Иә, шә кірт 
даярлауда тынымсыз лаулаған жалын иесі 
– ұстаз!   

                 
Аида ЕДІГЕЕВА,

Қ.Мұхамеджанов атындығы
 №1 мектеп-гимназияның 

ағылшын тілі пәні мұғалімі

Қашықтан оқыту – бұл  ғаламторды пайдалана отырып, оқыту 
тәсілі. Қазіргі уақытта Қазақстанда білім жүйесінде жаңа ақпараттық 
технологиялар кеңінен қолданыла бастады. Ақпараттық технологияларды 
және компьютерлік желі арқылы жаңа білім әдістерін пайдалану кеңейтіліп 
келеді. Жаңа ақпараттық технологияларды білім жүйесінде қолданудың ең 
маңызды факторы, негізгі қозғаушы күші – адам, сол себепті білімнің негізгі 
принциптері іске асырылуы тиіс. 

ҚАШЫҚТАН ОҚЫТУДЫҢ
ЕРЕКШЕЛІГІ

Қызылорда облыстық соты мен ҚР Судьялар Одағының облыстық филиалы 
және Қызылорда облысы бойынша Соттар әкімшісінің ұжымы отставкадағы судья 
Бақтыбай Сариевке ағасы, ақын 

Шөмішбай Сариевтің
қайтыс болуына байланысты қайғысына ортақтасып, көңіл айтады.

***
Қызылорда облысының денсаулық сақтау басқармасы, облыстық медицина 

саласы ардагерлер кеңесі және «SENIM» денсаулық сақтау жүйесі жұмыскерлерінің 
салалық кәсіптік одағы» РҚБнің Қызылорда облыстық филиалының ұжымы 
медицина саласының ардагері Ернияз Омаровқа інісі

Серікбол Қожаниязовтың
мезгілсіз дүниеден озуына байланысты қайғысына ортақтасып, көңіл айтады.

ПРОСТАТИТ, АДЕНОМА, НЕСЕП ШЫҒАРУ ҚЫЗМЕТІНІҢ БҰЗЫЛУЫ, 
БЕЛСІЗДІК?! КӨМЕК ЖАНЫҢЫЗДА!

Простатит, қуықасты безінің аденомасы, несеп шығару қызметінің 
бұзылуы, эректильді дисфункциясы орта есеппен әр үшінші ер адам-
да кездеседі. Бұл ауру көбінесе жас ұлғайған кезде, ағзаның қорғаныш 
қасие ті әлсірегенде,  гормондық теңгерім бұзылғанда, несеп шығару-
жыныс жүйе сі мүшелерінің  регенерациялануы нашарлағанда белең 
алады.

Простатит және қуықасты безі аденомасы жекелей де, екеуі бір 
мезгілде де қатар жүре алады. Бұл екі ауру әртүрлі себептерден пайда бо-
лады, бірақ ұқсас асқынуларға әкеліп соғады. Оның себебі мынада.

Простатит 95% жағдайда созылмалы, жұқпалы емес ауру түрінде 
кездеседі. Көбінесе оның пайда болуы зиянды әдеттерге, суық тигізуге, 
кіші жамбас мүшелеріндегі қан айналымының бұзылуына, сирек немесе 
бей-берекет жыныстық қатынасқа түсуге байланысты болады. Қуықас ты 
безі қабынып, ісініп, осы арқылы өтетін несеп жолы арнасын қысып та-
стайды. Соның салдарынан зәрдің шығуы тежеліп, дәретханаға барғысы 
келу жиілейді. Мұның барлығы ыңғайсыздық пен шап бөлігіндегі ауырсынуға 
ұласады. Уақыт өте келе жыныстық қызметтің бұзылуы, жыныстық 
әлсіздік пайда болады.

Қуықасты безінің аденомасы гормоналдық бұзылулар нәтижесінде пай-
да болады. Ерлер гормоны – тестостеронның азаюы және ағзада эстро-
ген – әйел гормонының артуы қуықасты безінің ісінуіне ұшыратады. 
Ол, өз кезегінде, простатит сияқты зәр шығарудың ұқсас ауытқуларын 
өршітіп, несеп жолы арнасын қысады, жыныстық бұзылуды және әртүрлі 
сипаттағы ауырсынуларды тудырады.

Емделмеген жағдайда, бұл аурулар асқынып, отадан басқа ем-шара 
көмектесе алмайтын, қайтымсыз сипат қабылдауы мүмкін. Сондықтан, сіз 
несеп-жыныс жүйесінің жұмысында мұндай ауытқуларға тап болсаңыз, тез 
арада маманнан көмек сұраңыз.

Осы урологиялық ауруларды емдеу үшін біз көптеген дәрілер мен ем-

шара ларға қарағанда, ауру белгілерін алып қана қоймай, несеп-жыныс жүйе-
сінің мүшелерін әртүрлі аурулардан жылдар бойы сенімді қорғай алатын, 
дерттің түпкі себебін жоятын, "Уропротектор" препаратын пайдалануды 
ұсынамыз.

Бұл – кешенді препарат. Оның әсері қабынуды және қуықасты безінің 
ісінуін жоюға, несеп-жыныс жүйесінен ауру тудыратын бактерияларды 
шығаруға, зәр айдауды қалыпқа келтіруге бағытталған.

"Уропротектор" препаратын қолданудың бірінші сатысында-ақ 
ыңғайсыздық, шап аймағындағы ауырсыну, үрпі арнасындағы шаншу 
жоғалады. Одан әрі кіші жамбас мүшелерінде қан айналымы жақсарады, 
қуықасты безі мен қуықтың икемділігі қалпына келтіріледі, бұдан кейін 
олар өз қыз меттерін толық орындай бастайды. Сондай-ақ, препарат гор-
моналды тепе-теңдікті қалпына келтіре отырып, еркектердің басты гор-
моны – тестостерон өндірісін ынталандырады. Осының есебінен, қуықас-
ты безі аденомасының дамуын тойтарады және эрекцияны күшейтеді. 

"Уропротектор" – простатит, қуықасты безінің аденомасы, зәр 
шығарудың бұзылуы, эректилді  дисфункциясын емдеуде жақсы сипат-
тама ларға ие болды. Сонымен қатар,  "Уропротектор" компоненттері, 
ағзадағы бос радикалдардың санын тиімді түрде төмендетеді, сол арқылы 
простата обырының пайда болуы мен дамуынан қорғайды.

Турасын айтқанда, бұл ерлердің көптеген урологиялық проблемаларына 
көмектесетін қуатты құрал!

Препарат барлық қажетті сынақтардан өтіп, отандық және халық-
аралық сертификаттармен мақұлданған. Кез келген жаста салауатты, 
белсенді жыныс тық өмірден бас тартпаңыз!

НАЗАР АУДАРЫҢЫЗ! НАУҚАН ЖҮРУДЕ! 
«УРОПРОТЕКТОР» КУРС ТЫҚ БАҒДАРЛАМАСЫНА 

ТАПСЫРЫС БЕРСЕҢІЗ, -30% ЖЕҢІЛДІК!

Негізгі әсер етуші заттар: препарат құрамына химия лық құрауыштар кірмейді. 
Мөлшері және қолдану тәсілі: қабылдау ұзақтығы 1 айдан бастап.
Қарсы көрсетілімдер: жеке құрауыштардың сәйкес келмеуі.

Мына телефон арқылы кеңес ала аласыз және «Уропротекторға» тапсырыс бере аласыз:  
8 705 92 55 429 немесе uroprotector.kz сайты арқылы.

Мұралық істің ашылғанын хабарлайды
Қызылорда қаласының жеке нотариусы Бердалиева Мира Кыс

таубаевна (лицензия №0000316, 27.11.1998 ж.) 2021 жылдың 
8 ақпанында қайтыс болған азаматша Қожахмет Гүлназым 
Болатханқызының атынан мұралық істің ашылғанын хабарлай
ды. Мұрагерлер болса, мына мекен-жайға хабарласуын сұраймыз: 
Қызылорда қаласы, Астана даңғылы №107 үй, тел.: 8 702 777 27 22.

***
Қызылорда қаласының жеке нотариусы Абдреев Сунгат Илес

баевич (лицензия №13019285, 12.12.2013 ж.) 2020 жылдың 13 
шілдесінде қайтыс болған азамат Бекбембетов Бақыт Сыздықұлының 
атынан мұралық істің ашылғанын хабарлайды. Мұрагерлер болса, 
мына мекен-жайға хабарласуын сұраймыз: Қызылорда қаласы, 
Бектұрғанов көшесі 70, тел.: 8 777 772 80 80.

Кезекті кейіпкеріміз ағар   
ғаннан әртүрлі өнім да йын  
дауды бала кезінен үй ренген. 
Қазір Эльмира  Базар  ханова 
заман талабына сай түрлі
түсті құрт жасап, несібесін 
айыруда. Айтуынша, құртты 
дайындау үшін бірнеше күн 
уақыты кетеді. Сүтті құртқа 
айналдыру үшін бірқатар ере
желер мен  тәртіпті сақтау ке
рек. Мәселен, ақ құрт жасауға 
шикі сүт керек. Ал, оның ақ 
құрт аталу себебі оған тұз 
көбірек қосылады.

– Ыдысқа толтыра сүт 
құя мын, ұю керек. Оны 
дорбаға құйып, 23 күн сары 
суы сорғығанша күтемін. 
Кейін ішінде қалған қатығын 
салқын сумен шайып, майын 
бөліп аламын. Одан қалған 
су іркіт деп аталады. Оған 
екі уыс тұз салып, әбден 
дәмін шығарамын. Іркіттің 
өзін ішсеңіз, шөл қанады. 
Қайнаған іркітті тағы 23 
күнге дорбаға құйып, ағашқа 
іліп қоямын. Одан қайта сары 
суы шығады. Сөйтіп дорба 
түбінде қою қатық қалады. 
Дәмін көріп, тұзы жетпе
се қалағанша қосуға рұқсат. 
Енді құртты пішініне келтіріп, 
өреге жаю керек. Мұның ал
дында майын шайқап алсақ 
та, құрт майлы шығады. Қалай 

екені белгісіз, сүттің май лы
лығы құртқа беріледі, – дейді 
кейіпкеріміз.

Бұдан бөлек, қайнатылған 
құрттың тағы екі түрі бар. 
Олар –  қара және ежігей 
құрт. Қара құртты әзірлегенде 
жоғарыда айтылған әдіспен 
алған іркітке сары май қосып 
қайнатылады және тұз аздап 
салынады. Ал, ежігей құртты 
жасағанда бір шелек іркітке 
екі шелек қаймағы алынбаған 
сүт құйып қайнатылады. 
Оның басқа құрттардан 

айырмашылығы – үгітіліп 
тұр уында, жылдың қай мез
гілі болмасын, дәмтұзын 
жоғалт пауында. Ал, майлы 
құрт жасағанда алдымен сүтті 
пісіреді. Оған ұйытқы салып, 
ұйытады. Әдетте жаздың күні 
кешкі сүт таңертеңге қарай 
ұйып тұрады. Ал, қазір ол про
цесс көп уақытты талап етеді. 
Бастысы, жылы жерде сыр
тын көрпемен немесе басқа 
матамен орап қою керек. Ол 

айранға айналғанда дорбаға 
құйып, сары суынан айырып 
сүзеді. Кейін дайын қатыққа 
тұз салып, езіп, құрт жасала
ды. Нәтижесінде құрт майлы 
болып шығады. Оны екіүш 
күннен кейін кеппей де, кеп
кеннен кейін де жеуге болады 
екен.

Әңгіме барысында Эль
мира бұдан бөлек құрттың 
түрі көп екенін және өзі де 
чили бұрышы араласқан, ба
зилик қосылған құрттың өзге 
түрлерін дайындайтынын айт

ты. Жас болса да,  үрдісті жаң
ғыртып, батыл қадамға барып 
отырған кейіпкеріміздің бұл 
бастамасы көпті қуантып ке
леді. Ол әу баста түрлітүсті 
құрттардың тез өтуіне кү
дікпен қарағанын жасыр
майды. Алайда, дәмі тіл 
үйірер дәмнен ауыз тиген тұр
ғындардан тапсырыс кө бейе 
бастағанда атакәсіпке деген 
құштарлығы арта түскен.

– Өзім бала күтіміне бай
ланысты демалыстамын. Бос 
уақытымды өзім білетін, қол
дан келетін ісіме арнадым. 
Тапсырыс берушілер саны 
көп. Әсіресе, кешегі індет 
өршіген тұста табиғи, еш 
қоспасыз өнімдерге сұраныс 
арта түсті. «Ағы бардың бағы 
бар» деген. Атакәсіпті жал
ғастыру, көпшілікті өзі міздің 
өнім мен қамту – басты 
мақсатым, – дейді Эльмира. 

Сондайақ, ол өнімдеріне 
ұн қосып, дәмін өзгертіп сата
тын сатушылар туралы «Өзім 
ешнәрсе қоспаймын. Негізі 
олай жасаған дұрыс емес. 
Құрт та астың бір түрі, ал асты 
қорламау керек» деп қысқа 
қайырды. 

Құрттың пайдасы шаш 
етектен, оны айтып тауысу да 
мүмкін емес. Мамандар да 
оның тағамдық биологиялық 
қоспалар мен мақтауы күшті 
түрлі дәрумендерді жолда 
қалдыратынын айтады. 100 
грамм сүзбенің қуаты 227 кк 
болса, құрттыкі – 370. 100 
грамм құртта 3 грамға жуық 
ақуыз, 3,2 грамм кальций 
мен фосфор қосындылары, 
белгілі мөлшерде А1, В2, Д 
дәрумендері кездеседі екен, 
яғни, 100 грамм құрттан 
ағзаға 60қа жуық килокало
рия беріледі. Енді, пайдасын 
бағамдай беріңіз!

«Ағы бардың бағы бар» 
немесе түрлі-түсті құрт жеп көрдіңіз бе?

Тоқсаннан асып, жүзге қарай бет алған қай қариядан 
ұзақ жасаудың сырын сұрасаңыз, міндетті түрде ағарған 
ішіп, құрт жейтінін айтады. Құрт – кальций көзі. Сондықтан 
болар, біздің ұлттық брендімізге айналған асқа өзге ұлт 
өкілдері де қызығушылық танытып, көп мөлшерде тапсы-
рыс беретінін естиміз. Себеттегі дайын құртты көргенде 
көпшіліктің тәбеті бірден ашылатыны анық. Дегенмен, 
біз бұл – шыдам мен төзім шыңдалатын, алтын уақыт 
жұмсалатын еңбек екенін ескере бер мейміз.

Мөлдір ҚАЛЫМБЕТ,
«Сыр бойы»Sb

– Мүмкіндігі шектеулі жан
дар да ел жаңалықтарынан, 
мемлекеттің саясатынан 
ха бардар болғысы келеді. 
Олар да өз халдерінше Тә
уелсіз мемлекетіміздің да
муына үлес қоспақ ниетте. 
Сол мақсатта маған Прези
дент мақаласын оқу үшін 
Брайль қарпінде жазуымды 
өтінді. Мен бұл ұсынысты 

қуана қабылдадым, – деді 
А.Нүрлиева.    

Сондайақ арнаулы кітап
хана жанындағы дыбыс 
жазу студиясы мақаланың 
дыбыстандырылған нұсқасын 
дайындап, тыңдармандарына 
ұсынды. Оқырмандар кітап
хана қоры құнды дүние
лермен толыққанына қуа
нышты.

Президент мақаласы 
Брайль жүйесінде

Қазақстан Республи касы  Тәуелсіздігінің 30 жылдығы 
қарсаңында Пре зидент Қасым-Жомарт Тоқаевтың 
«Тәуелсіздік бә рі нен қымбат» мақаласы жа рияланған бо-
латын. Об лыстық зағип және нашар көретін азаматтарға 
арналған арнаулы кітапханасының кітап ханашысы, І топ 
көз мүге дегі Ақмарал Нүрлиева зағип жандар үшін осы 
мақа ланы Брайль қарпінде жазып шықты. Ол өзі се кілді 
мүмкіндігі шектеулі жан дардың сұранысына сәйкес осы 
еңбекті жасағанын айтады.

Аты жер жүзіне тара
лып, ғылымның сан сала
сын, жетпіс тілді меңгерген 
ғұламаның отбасы, жастық 
шағы туралы деректер аз. 
Бұл қойылымда атақты 
қолбасшының ұлы жас 
Әбудің білім жолын таңдауы, 
ғылымға деген сол заман 
адамдарының көзқарасы 
бей неленген.  

А.Тоқмағанбетов атын
дағы қалалық мәдениет 
үйін де сахналанған драмаға 
зиялы қауым өкілдері, жас
тар қатысты.

– Спектакль өте сәтті 

шыққан деп ойлаймын. 
Жастар театрының шығар
машылығы, кәсіби орын
дау шылығының арқасында 
диалог, оқиғалар желісімен 
айтылған философ, ғұлама 
ғалымның өмір тіршілігі өте 
сенімді суреттелді. Әл Фа
рабиге арналған сахналық 
қойылым – қоғамдық та
рихи сананы сілкіндірген 
туынды. Сахнаның деко

рациясы, музыкасы ортақ 
ырғақпен ерекше үйлесім 
тапқан, – деді жырау Алмас 
Алматов.

Ал белгілі ғалым Қазыбай 
Құдайбергенов театр артис
терінің әл Фарабиді бізге 
жақындатқанын айтып, жұ
мыстарына табыс тіледі.

Айта кету керек, спек
такльдің қоюшы режиссері 
– театрдың көркемдік 
жетекшісі, ҚР Мәдениет 
қай раткері Оңталап Нұрма
ханов. Бес жыл бұрын 
құрылған өнер ұжымы бү
гінде өз көрерменін қа

лып   тастырып келеді. Адам 
зат ақылойының алыбы 
Абайдың 175 жылдығына 
орай, былтыр Қарағанды 
қа ласында өткен «Театр. 
Талант шығармашылығы» 
атты халықаралық фес
тивальда Қызылордадағы 
жас  тар театрының артистері 
сахналаған трагифарс жан
рындағы қойылым жо ғары 
бағаға ие болды.

Тарихи драма: 
«Отырардың жасыны»

Қазақ даласында дүниеге келген әлемнің екінші 
ұстазы Әбу Насыр әл Фарабидің балалық, жастық шағы 
туралы төл әдебиетіміздегі алғашқы пьеса көрермен 
назарына ұсынылды. Қызыл орда жастар театры 
 сах налаған, жазушы-драматург Жолтай Әлмашұлының 
«Отырардың жасыны» атты тарихи драмасының басты 
ерекшелігі осында.

Айдана ЖҰМАДИНОВА,
«Сыр бойы»Sb

КӘСІП пен НӘСІП


